
200 लोग क्वॉरेंटाइन, प्लेग 
रिसर्च लैब में वायरस सैंपल 
वाली टेस्ट ट्यूब टूटी थी
मास्को। रूस में 28 साल की 
महिला कर्मचारी की मौत के बाद 
उसके संपर्क में आए करीब 200 
लोगों को मेडिकल निगरानी में रखा 
गया है। महिला साइबेरिया के एक 
एंटी-प्लेग रिसर्च इंस्टीट्यूट में 
काम करती थी। स्थानीय रिपोर्टों 
के मुताबिक, 25 सितंबर को लैब 
में काम करते समय उससे जीवित 
जैविक नमूनों वाली एक टेस्ट 
ट्यूब टूट गई थी।

29 सितंबर को तबीयत 
बिगड़ने पर उसे अस्पताल में भर्ती 
कराया गया, जहां हालत गंभीर 
होने पर वेंटिलेटर पर रखा गया। 
इलाज के दौरान 1 अक्टूबर की 

रात उसकी मौत हो गई। टेस्ट ट्यूब 
में किस तरह का जैविक नमूना 
था, इसकी आधिकारिक जानकारी 
सामने नहीं आई है। कुछ स्थानीय 
रिपोर्टों में इसे प्लेग से जुड़े नमूने 
से जोड़ा गया है, लेकिन रूसी 
अधिकारियों ने इसकी पुष्टि नहीं 
की है। वहीं, रूस की स्वास्थ्य 
एजेंसी रोस्पोट्रेबनादजोर ने लैब में 
किसी टेस्ट ट्यूब के टूटने से साफ 
इनकार किया है। एजेंसी ने कहा कि 
महिला के सैंपल में उसके लैब के 
काम से जुड़े सूक्ष्मजीव नहीं मिले। 
महिला की मौत के बाद सवाल 
उठ रहा है कि उसे आखिर कौन 
सा संक्रमण हुआ था। उसे गंभीर 
निमोनिया था, लेकिन बीमारी की 
वजह पता नहीं चल सकी। इसके 
बाद अधिकारियों ने इमरजेंसी 
मीटिंग की।

रूस में अज्ञात वायरस से 
लैब कर्मचारी की मौत

एजेंसी } नई दिल्ली 

उत्तर प्रदेश में 9 दिनों से बारिश 
नहीं हुई, लेकिन बांधों से छोड़े गए 
पानी के कारण 11 जिलों में 10 
नदियां खतरे के निशान से ऊपर 
हैं। लखनऊ के 40 हजार घरों में 
गोमती नदी का पानी घुस गया। 
10 हजार लोग सुरक्षित जगहों 
पर चले गए हैं। गलियों में नाव 
चल रही हैं। गोमती रिवर फ्रंट को 
अगले आदेश तक बंद कर दिया 
गया है।

बिहार में 6 जिलों के करीब 
466 गांवों में बाढ़ हैं। करीब 
8 लाख लोग प्रभावित हुए हैं। 
92,730 लोगों को सुरक्षित जगहों 
पर पहुंचाया गया है। बाढ़ से जुड़ी 
घटनाओं में अब तक 27 लोगों की 

मौत हो चुकी है। सारण में सबसे 
ज्यादा 3.55 लाख लोग बाढ़ से 
प्रभावित हैं और 44 हजार लोगों 
को सुरक्षित स्थानों पर पहुंचाया 

गया है। मध्य प्रदेश में मानसून 
की विदाई के बाद दिन में गर्मी 
और रात में ठंड बढ़ गई है। 
पिछले 3 दिनों में रात का तापमान 

4°C तक गिरा है। अमरकंटक 
में तापमान 16°C और इंदौर में 
18°C पहंुच गया। मौसम विभाग 
ने 7 से 9 अक्टूबर के बीच 14 

शहरों में बारिश का अनुमान 
जताया है। राजस्थान में भी 
मानसून की विदाई के बाद गर्मी 
बढ़ गई है। रविवार को पिलानी में 

तापमान 41°C दर्ज किया गया, 
जो प्रदेश में सबसे ज्यादा रहा। 
पश्चिमी राजस्थान के जिलों में 
दिन के समय तेज गर्मी रही।

लखनऊ में 40 हजार घरों में पानी घुसा: बिहार के कई गांवों में बाढ़
राजस्थान में पारा 41 डिग्री सेल्सियस, मध्यप्रदेश में 7 अक्टूबर से बारिश का अनुमान 

उत्तरप्रदेश

ब्राजील: राष्ट्रपति लूला 
हार सकते हैं चुनाव
ब्रासीलिया। ब्राजील के 
राष्ट्रपति लूला दा सिल्वा चुनाव 
हार सकते हैं। 4 अक्टूबर को 
ब्राजील में पहले दौर की वोटिंग 
हुई। इसमें राष्ट्रपति लूला, पूर्व 
राष्ट्रपति जायर बोल्सोनारो के 
बेटे से पिछड़ गए। किसी भी 
उम्मीदवार को 50% से ज्यादा 
वोट नहीं मिले, इसलिए अब 
ब्राजील में 25 अक्टूबर को 
दूसरे दौर की वोटिंग होगी। 
बोल्सोनारो परिवार अमेरिकी 
राष्ट्रपति ट्रम्प का करीबी माना 
जाता है। 2022 का चुनाव 
हारने के बाद तख्तापलट की 
साजिश के मामले में जायर 
बोल्सोनारो को करीब 27 साल 
की जेल की सजा मिली है।

आतंकी ट्रैकिंग से बचने 
LoRa यूज कर रहे
श्रीनगर। जम्मू-कश्मीर में 
आतकंी ट्रैकिंग स ेबचने क ेलिए 
LoRa डिवाइस का इस्तेमाल कर 
रह ेहैं। LoRa यानी लॉन्ग रेंज 
डिवाइस। यह कम पावर वाली 
रडेियो-फ्रीक्वेंसी कम्युनिकशेन 
तकनीक ह।ै इसक ेजरिए मसैजे, 
लोकशेन और अन्य डटेा भजेा 
जाता ह।ै सरुक्षा एजेंसियों ने 
कम्युनिकशेन डिवाइस के 
इस्तेमाल को लकेर अलर्ट जारी 
किया ह।ै सतू्रों क ेमतुाबिक, 
इन डिवाइस क ेजरिए आतकंी 
सामान्य मोबाइल नटेवर्क या 
वाई-फाई क ेबिना सपंर्क कर 
सकत ेहैं। यह मामला 29 सितबंर 
क ेबडगाम ऑपरशेन क ेबाद 
सामन ेआया। जिसमें लश्कर-ए-
तयैबा का कमाडंर हाशिम मूसा 
मारा गया था। सतू्रों क ेमतुाबिक, 
मौक ेस ेAK-47, दो मगैजीन, 
एक LoRa/Ultra डिवाइस 
हैंडसटे और एक मोबाइल फोन 
बरामद हआु था।

सेंसेक्स 473 अंक चढ़ा 
72,382 पर बंद हुआ
मुंबई। शेयर बाजार में आज 5 
अक्टूबर को 4 कारोबारी दिनों के 
बाद बढ़त रही। सेंसेक्स 473 अंक 
चढ़कर 72,382 पर बंद हुआ। 
निफ्टी में भी 134 अंक की बढ़त 
रही, ये 22,556 पर बंद हुआ। 
बैंकिंग, कंज्यूमर ड्यूरेबल्स और 
FMCG शेयर्स में आज ज्यादा 
खरीदारी रही। ओरिएंट केबल्स 
का शेयर BSE पर 65% ऊपर 
448.10 रुपए पर लिस्ट हुआ। 

मथुरा। वृंदावन में संत प्रेमानंद 
के शिष्य रसिक दुलारी शरण का 
सुसाइड से पहले का तीसरा वीडियो 
सामने आया है। इसमें रसिक दुलारी 
सीढ़ियों से छत पर जाते हुए दिख 
रहे हैं। उनके माथे पर चंदन और 
धोती पर खून के निशान दिखाई दे 
रहे हैं। 25 साल के रसिक दुलारी 
शरण ने 25 सितंबर की सुबह 
केली कुंज ट्रस्ट की बिल्डिंग की 
चौथी मंजिल से कूदकर जान दे दी 

थी। 26 सितंबर को यमुना किनारे 
उनका अंतिम संस्कार किया गया। 
इस मामले में पुलिस केली कुंज 
आश्रम से जुड़े 30 से ज्यादा लोगों 
से पूछताछ कर चुकी है।
{पहला वीडियो: रसिक दुलारी 
शरण के आत्महत्या का पहला 
वीडियो 27 सितंबर को सामने 
आया था। इसमें दिख रहा है कि 
शिष्य रसिक दुलारी शरण 40 फीट 
ऊंचाई से अचानक सड़क पर पैरों 

के बल गिरते हैं। सिर जमीन से 
टकराता है और फट जाता है। वह 
तड़पने लगते हैं। सड़क पर खून 
फैलने लगता है। इसी दौरान वहां से 
दो साइकिल सवार गुजर रहे होते हैं। 
इनमें से एक पीले कपड़े पहने शिष्य 
था। दोनों यह दृश्य देखकर सहम 
जाते हैं। इसके अलावा पानी की 
सप्लाई करने वाली गाड़ी भी उसी 
समय वहां पहुंचती है।
{दूसरा वीडियो: 3 अक्टूबर को 

सामने आए दूसरे वीडियो में दिख 
रहा कि रसिक दुलारी शरण छत 
की बाउंड्री वॉल पर बैठे हुए हैं। 6 
सेकेंड बाद फर्श पर लेट जाते हैं। 
अचानक उठते हैं और बाउंड्री से 
छलांग लगा देते हैं। शोर सुनकर 
दूसरा शिष्य दौड़ता हुआ पहुंचता है। 
नीचे झांककर देखता है।
{तीसरा वीडियो: 5 अक्टूबर को 
सामने आए 33 सेकंड के तीसरे 
वीडियो में रसिक दुलारी शरण 

सीढ़ियों से चढ़ते हुए छत पर जाते 
हुए दिख रहे हैं। वह सफेद धोती 
और सफेद बंडी पहने हुए हैं। पीले 
रंग की चादर शरीर पर डाले हुए 
दिख रहे। उनकी धोती पर खून के 
निशान दिखाई दे रहे हैं। सीढ़ियों 
पर चढ़ते वक्त ऐसा लग रहा कि 
उनको चलने में थोड़ी दिक्कत हो 
रही। बताया जा रहा कि यह वीडियो 
आत्महत्या करने के पहले छत पर 
जाते समय का है।

संत प्रेमानंद के शिष्य सुसाइड से पहले छत पर जाते दिखे; धोती पर खून लगा था

25 यात्री और 7 क्रू सवार 
थे; नदी के पास गिरा, 
सर्च ऑपरेशन जारी
अबूजा।  नाइजीरिया के दक्षिणी 
हिस्से में सोमवार को 32 लोगों 
को लेकर जा रहा सैन्य प्लेन 
क्रैश हो गया। प्लेन में 25 यात्री 
और 7 क्रू मेंबर सवार थे। हादसा 
ओंडो राज्य के नदी किनारे बसे 
इग्बोकोंडा शहर में हुआ। हादसे 
में कितने लोग हताहत हुए, इसकी 
तत्काल जानकारी नहीं मिली है। 
नाइजीरिया के एविएशन मिनिस्टर 
फेस्टस कीयामो ने बताया कि 
प्लेन एक नियमित मिशन पर देश 
के आर्थिक केंद्र लागोस जा रहा 
था। स्थानीय समय के मुताबिक 
सुबह करीब 9 बजे प्लेन रडार से 

गायब हो गया। बाद में पता चला 
कि यह नौसैनिक बेस के पास 
क्रैश हुआ है।

स्थानीय लोगों ने बताया कि 
प्लेन नदी के पास गिरा और उसका 
कुछ हिस्सा पानी में डूब रहा था। 
प्रत्यक्षदर्शी अकिनबुलेजो पियस ने 
कहा कि उन्हें तेज आवाज सुनाई 
दी, जो उन्हें बिजली गिरने जैसी 
लगी। इसके बाद उन्होंने प्लेन को 
पेड़ों के ऊपर से गुजरते और नीचे 
गिरते देखा। मौके पर शरीर के कुछ 
हिस्से, कपड़े और जूते भी मिले।

महिला पत्रकार से 
बदसलूकी का आरोप, जांच 
होने तक पद नहीं संभालेंगे
नई दिल्ली। दिल्ली सरकार ने 
ACP विवेक भगत को एडिशनल 

DCP का 
चार्ज देने पर 
रोक लगा दी 
है। भगत पर 
3 अक्टूबर 
को जंतर-
मंतर पर 
प्रदर्शन के 
दौरान एक 

महिला पत्रकार से यौन उत्पीड़न 
का आरोप है। उनके खिलाफ 
FIR की मांग को लेकर पिछले 3 

दिन से पार्लियामेंट स्ट्रीट थाने के 
बाहर प्रदर्शन जारी है।

सरकार के मुताबिक, केंद्र 
शासित प्रदेशों के 12 अधिकारियों 
को एडिशनल DCP का करेंट 
ड्यूटी चार्ज यानी CDC देने की 
प्रक्रिया 25 अगस्त को शुरू हुई थी, 
यानी मौजूदा विवाद से पहले। 5 
अक्टूबर को मंजूरी के बाद आदेश 
जारी हुआ था। दिल्ली सरकार के 
मुताबिक, विवेक भगत ने खुद कहा 
कि वे महिला पत्रकारों के कथित 
उत्पीड़न की पूरी जांच होने तक 
वह अतिरिक्त DCP का चार्ज नहीं 
लेना चाहते। इसके बाद पहले जारी 
आदेश में बदलाव किया गया। बाकी 
11 अधिकारियों के लिए CDC का 
आदेश दोबारा जारी होगा।

दिल्ली के एसीपी विवेक भगत को 
एडिशनल DCP चार्ज देने पर रोक

नाइजीरिया में 32 लोगों को 
ले जा रहा मिलिट्री-प्लेन क्रैश

पंचायत चुनाव: 3605 
पंचायतों में चुनाव की 
डेट बदलने की तैयारी

जयपरु। राजस्थान में 3605 पचंायतों 
में 6 नवबंर (धनतरेस) को होन ेवाली 
वोटिगं की तारीख बदलन ेकी तयैारी 
की जा रही ह।ै राज्य निर्वाचन आयकु्त 
न े धनतरेस को वोटिगं टालन े के  
संकते दिए हैं। हालाकंि अभी फाइनल 
फसैला होना बाकी ह।ै धनतरेस का पर्व 
बड़ा होन ेक ेकारण इस दिन वोटिगं 
टालन ेक ेलिए कई नतेा और संगठन 
मागं कर रहे हैं। 

राज्य निर्वाचन आयुक्त राजेश्वर 
सिंह ने कहा- धनतेरस के दिन 
सरकारी छुट्टी नहीं है। हम लोगों ने 
जब चुनाव कैलेंडर बनाया तो उस 
समय तो इस बात को ध्यान में नहीं 
रखा गया। धनतेरस को बाजार में 
खरीदारी के बाद शाम को पूजा होती 
है। मतदान में ज्यादा समय भी नहीं 
लगता है। उन्होंने कहा- मैं यह देख 
रहा हूं कि आम जनता में धनतेरस  
के दिन वोटिंग को लेकर थोड़ी 
प्रतिक्रिया है। जो लोगों की आस्था-
श्रद्धा है, त्यौहार है, धार्मिक भावना 
है, उसे देखकर हम विचार कर रहे 
हैं और सोच रहे हैं कि इसे कैसे ठीक 
किया जाए।

जूम न्यूज }जोधपुर

जोधपुर के सबसे बड़े मथुरादास 
माथुर हॉस्पिटल में अब मरीजों 
को सभी डॉक्टर्स की जानकारी 
मोबाइल एप पर मिलेगी। इसके लिए 
मथुरादास माथुर हॉस्पिटल की ओर 
से ‘एमडीएमएच’ नाम से मोबाइल 
एप डेवलप किया गया है। मथुरादास 
माथुर हॉस्पिटल के सुपरिडेंटेंड डॉ. 
विकास राजपुरोहित ने बताया- अभी 
एप को लेकर फीडबैक लिया जा रहा 
है। प्रारंभिक जानकारी इसमें अपडेट 
की है। इस एप में हर डिपार्टमेंट के 

डॉक्टर्स की ओपीडी से लेकर उसके 
ओटी शेड्यूल की जानकारी होगी। 
इतना ही नहीं पूरा एप डेवलप होने 
के बाद मरीज या उनके परिजन एक 
खास चैट बोट के जरिए समस्याओं 
को लेकर सवाल-जवाब भी कर 
सकेंगे। मरीजों की सुविधा और 
डॉक्टर्स की जानकारी के लिए इसमें 
डिपार्टमेंट वाइज कैटेगरी को शामिल 
किया है। जैसे एनिस्थिसिया, 
मेडिसिन, ब्लड बैंक, डेंटल, 
कार्डियोलॉजी, मेडिसिन, ईएनटी, 
आई, गेस्ट्रोलॉजी, गायनॉकोलॉजी, 
माइक्रोबायलॉजी, पीडियाट्रिक और 

पैथोलॉजी समेत अलग-अलग 
20 डिपार्टमेंट के डॉक्टर्स की पूरी 
लिस्ट रहेगी। इसके साथ ही संबंधित 
डॉक्टर्स की प्रोफाइल और उनका 
ओपीडी शेड्यूल भी इसी एप पर 
मरीज देख सकेंगे।
ओपीडी और ओटी दोनों 
शेड्यूल मिलेगा
दरअसल, अधिकांश मरीजों को 
ये जानकारी नहीं मिल पाती है 
कि किस दिन-किस डॉक्टर्स की 
ओपीडी रहती है। ऐसे में मरीज 
भी परेशान होते हैं। इसके लिए इस 

एप में डॉक्टर्स की ओपीडी और 
ओटी शेड्यूल दोनों की पूरी डिटेल 
मिलेगी। यानी कौनसे डिपार्टमेंट के 
डॉक्टर्स की ओपीडी कितने बजे 
से कितने बजे तक रहेगी। कौनसे 
डॉक्टर्स ऑपरेशन थियेटर में रहेंगे 
और उनका क्या शेड्यूल होगा। 
ऐसी तमाम जानकारी इसमें मरीजों 
को आसानी से मिल जाएगी।
सरकारी स्कीम-ब्लड बैंक 
की भी मिलेगी जानकारी
एप में मरीजों को सरकार की ओर 
से मिलने वाली अलग-अलग 

योजनाओं की पूरी जानकारी रहेगी। 
जैसे योजना का नाम, कौन पात्र 
हैं और क्या फायदा होगा। ये सभी 
जानकारी एप पर मिल जाएगी। 
साथ ही ब्लड बैंक से संबंधित 
जानकारी भी एप पर मरीज को 
आसानी से मिल जाएगी। मथुरादास 
माथुर हॉस्पिटल के सुपरिडेंटेंड डॉ. 
विकास राजपुरोहित ने बताया- एक 
महीने बाद एप प्रॉपर वर्किंग में हो 
जाएगा। इससे मरीज को पता चल 
जाएगा कि किस दिन कौन डॉक्टर 
मिलेगा। इसके अलावा स्पेशल 
ओपीडी की भी जानकारी मिलेगी।

एमडीएम हॉस्पिटल के मोबाइल एप में दिखेगी डॉक्टर की लिस्ट: मरीजों को मिलेगा शेड्यूल

सफाईकर्मी कर रहे सर्टिफिकेट की मांग: 
बोले- भर्ती में प्रमाण पत्र की जरूरत

जूम न्यूज }पाली

पाली में नगर निगम के कई सफाईकर्मियों ने निगम के आयुक्त को 
ज्ञापन सौंपा है। उन्होंने मांग की है कि सफाईकर्मियों को अनुभव प्रमाण 
पत्र दिया जाए। दरअसल, सभी का कहना है कि सफाईकर्मी भर्ती में 
अनुभव प्रमाण पत्र की जरूरत होती है, लेकिन निगम के अधिकारियों 
की ओर से अनुभव प्रमाण पत्र जारी नहीं किए जा रहे है। ऐसे में 
सफाईकर्मी भर्ती में आवेदन करने वालों को परेशानी का सामना करना 
पड़ रहा है। अनुभव प्रमाण पत्र लगाने के बाद ही आवेदन पत्र जमा 
हो सकेंग। इसी को लेकर ये ज्ञापन सौंपा गया है। ज्ञापन सौंपते समय 
विक्रम चंदानी, विनोद तेजी, विनोद रल, अनिल सरपटा, मदन कंडारा 
सहित कई जने मौजूद रहे।

रिटायर्ड जस्टिस लोढ़ा ने आरओ राहुल  
शर्मा को लगाई फटकार

जूम न्यूज }पाली

रिटायर्ड जस्टिस संगीत लोढ़ा रविवार को चौथी बार ट्रीटमेंट प्लांटों 
और बांडी नदी का निरीक्षण करने पहुंचे। दोपहर में वे ट्रीटमेंट 
प्लांट-4 पहुंचे। यहां नेहड़ा गांव के किसान वागाराम विश्नोई ने प्लांट 
छलकने और प्रदूषित पानी प्लांट में फैलने की शिकायत की। प्लांट 
का निरीक्षण करने के दौरान लोढ़ा ने आरओ राहुल शर्मा से कहा कि 
सुप्रीम कोर्ट ने आदेश दे रखा है कि जिन इकाइयों में प्लांट की क्षमता 
के अनुसार आवंटित केएलडी से ज्यादा मशीनें हैं, उन्हें हटाया जाए। 
इसके बावजूद इकाइयों से अतिरिक्त मशीनें क्यों नहीं हटाई जा रही 
हैं? उन्होंने कहा कि इससे पहले प्लांट शुरू ही नहीं करना था। बिना 
हायर अथॉरिटी से पूछे इतना बड़ा फैसला कैसे लिया जा सकता 
है? सुप्रीम कोर्ट के आदेश को 6 महीने हो चुके हैं, इसके बाद भी 
हालात ऐसे ही हैं।

युवक को प्यार के जाल में फंसाकर किया 
ब्लैकमेल, रेप केस की धमकी दी

जूम न्यूज }जोधपुर

जोधपुर में प्यार के जाल में फंसाकर ब्लैकमेलिंग का मामला सामने 
आया है। युवक का आरोप है कि शादी की बात करते ही युवती का 
व्यवहार बदल गया। उसने मकान और संपत्ति अपने नाम करने की शर्त 
रख दी। 50 लाख रुपए भी मांगे। मना करने पर रेप और यौन शोषण 
के झूठे केस में फंसाकर पूरे परिवार को जेल भिजवाने और मीडिया 
को बुलाकर इमेज खराब करने की धमकी दी। ब्लैकमेल कर 50 लाख 
रुपए मांगने लगी। मामले में देवनगर थाना पुलिस ने इस्तगासे के आधार 
पर एफआईआर दर्ज कर जांच शुरू की है। जोधपुर शहर में रहने 
वाले पीड़ित युवक ने रिपोर्ट में बताया कि अक्टूबर 2025 में वैवाहिक 
कार्यक्रम के दौरान एक युवती से मुलाकात हुई थी। शुरुआत में सामान्य 
बातचीत धीरे-धीरे दोस्ती और फिर प्रेम संबंध में बदल गई। दोनों आपसी 
सहमति से घूमते-फिरते रहे और होटलों में भी रुके। पीड़ित का कहना 
है कि दोनों बालिग थे और संबंध पूरी तरह स्वैच्छिक थे। पीड़ित के 
अनुसार- शादी की बात करने पर युवती का व्यवहार अचानक बदल 
गया। उसने शादी के बदले मेरा मकान और संपत्ति अपने नाम करने की 
शर्त रख दी। जब इसका विरोध किया, तो लड़की आक्रामक हो गई और 
धमकी देने लगी। पीड़ित युवक का आरोप है कि 6 जून 2026 को युवती 
ने स्पष्ट शब्दों में कहा कि यदि वह मुकदमों से बचना चाहता है तो उसे 
50 लाख रुपए देने होंगे। रुपए न देने पर रेप और यौन शोषण के झूठे 
केस में फंसाकर पूरे परिवार को जेल भिजवाने और मीडिया को बुलाकर 
इमेज धूमिल करने की धमकी दी। महिला की मौसी और अन्य परिजन 
भी फोन कर लगातार मानसिक प्रताड़ना देने लगे। पीड़ित ने बताया कि 
उसने जुलाई 2026 में पुलिस कमिश्नर को लिखित शिकायत दी थी 
लेकिन कोई कार्रवाई नहीं हुई। इसके बाद उसने मुख्य न्यायिक मजिस्ट्रेट, 
जोधपुर महानगर के सामने इस्तगासा पेश किया। कोर्ट के निर्देश पर अब 
पुलिस ने मामला दर्ज किया है।

ब्रीफ न्यूज

जूम न्यूज }बाड़मेर

बालोतरा जिले की जसोल पुलिस 
ने मादक-पदार्थ तस्करी मामले में 
एक युवक को गिरफ्तार कर 167 
ग्राम एमडी बरामद की है। पुलिस 
ने बताया कि आरोपी ओमप्रकाश 
विश्नोई के खिलाफ पहले से 
एनडीपीएस एक्ट के 3 मामले दर्ज 
है। आरोपी के पिता पहले से NDPS 
मामले में जेल में बंद हैं, तो वहीं 
मां भी जेल जा चुकी है। फिलहाल 
पुलिस ड्रग्स की खरीद-फरोख्त को 
लेकर पूछताछ कर रही है। टीम को 
सूचना मिली थी कि जागसा गांव में 
आरोपी ओमप्रकाश अपने कब्जे में 
अवैध मादक-पदार्थ एमडी रखे हुए 
है। इस पर टीम ने गांव में दबिश 

देकर आरोपी ओमप्रकाश को डिटेन 
किया। तलाशी लेने पर उसके कब्जे 
से कुल 167 ग्राम अवैध मादक-
पदार्थ एमडी बरामद की गई। इस 
संबंध में जसोल थाना पुलिस ने 
एनडीपीएस एक्ट के तहत मामला 
दर्ज कर आरोपी को गिरफ्तार कर 
लिया है। आरोपी से मादक-पदार्थ 
की खरीद-फरोख्त सप्लाई चैन और 
इस कारोबार से जुड़े अन्य लोगों की 
भूमिका के बारे में पूछताछ जारी है।
पिता जेल में बेटे को 
पकड़ा, मां जा चुकी जेल
आरोपी ओमप्रकाश विश्नोई के 
खिलाफ पहले से एनडीपीएस एक्ट 
के तीन मामले दर्ज है और वो कई 
बार पहले जेल जा चुका है। आरोपी 

का पिता लादूराम भी एनडीपीएस 
एक्ट के तहत मामले में गिरफ्तार 
किया गया था जो कि अभी जेल 

में है। इसी के साथ आरोपी की मां 
बालीदेवी भी मादक-पदार्थ तस्करी 
में जले जा चुकी है।

बड़े स्तर पर तस्करी
पुलिस जांच में सामने आया है कि 
आरोपी अपने अन्य सहयोगियों के 
साथ मिलकर बड़े स्तर पर ड्रग्स 
की खरीद-फरोख्त और सप्लाई 
का काम करता है। आरोपियों 
ने भारतमाला-एक्सप्रेस-वे से 
गुजरने वाले वाहन ड्राइवरों और 
आसपास के इलाकों में नशा 
करने वाले व्यक्तियों को अवैध 
मादक-पदार्थ की सप्लाई करता 
था। एसपी राजेश कुमार कॉवत 
के अनुसार- नशाखोरी को रोकने 
के लिए पुलिस मुख्यालय तस्करी 
की रोकथाम और मादक-पदार्थ 
तस्करों के खिलाफ स्पेशल 
अभियान चला रहा है।

मां-बाप के बाद बेटा नशा तस्करी में गिरफ्तार: पुलिस ने 
एमडी ड्रग के साथ पकड़ा, पहले से 3 केस में एफआईआर 1000 खिलाड़ी लेंगे 

भाग, कुल 87 मैच होंगे
जूम न्यूज }नागौर

कोरोना काल में सेवाएं देते हुए शहीद 
हुए नर्सिंगकर्मी एवं पैरामेडिकल 
स्टाफ की स्मृति में आयोजित सातवें 
कोरोना वॉरियर्स क्रिकेट टूर्नामेंट का 
शुभारंभ धनराज स्कूल के खेल 
मैदान में मंगलवार शाम 6 बजे से 
नागौर में होगा। इस बार टूर्नामेंट की 
मेजबानी नागौर जिले को मिली है।

नर्सेज एसोसिएशन जिला 
अध्यक्ष मुकेश रेवाड़ ने बताया कि 
प्रतियोगिता में राजस्थान के विभिन्न 
जिलों से करीब 50 टीमें हिस्सा 
लेंगी। इनमें लगभग 1000 खिलाड़ी 
नागौर पहुंचेंगे। प्रतियोगिता में लीग 

मुकाबलों के बाद नॉकआउट चरण, 
सेमीफाइनल और फाइनल मुकाबले 
खेले जाएंगे। प्रतियोगिता के दौरान 
करीब 87 मैच प्रस्तावित हैं।
4 मैदानों पर होंगे मुकाबले
टूर्नामेंट के शुरुआती चरण में 
मुकाबले नागौर के चार मैदानों पर 
खेले जाएंगे। इनमें धनराज स्कूल 
के दो मैदान, एनसीसी ग्राउंड और 
बुल्स ग्राउंड शामिल हैं। इन चारों 
मैदानों पर करीब 60 मैच खेले 
जाएंगे। प्रतियोगिता में लेदर बॉल से 
मुकाबले होंगे। खिलाड़ियों की सुरक्षा 
को लेकर भी आयोजन समिति ने 
व्यवस्थाएं की हैं। मैचों के दौरान 
किसी खिलाड़ी के चोटिल होने की 
स्थिति में एम्बुलेंस और मेडिकल 
व्यवस्था उपलब्ध रहेगी। इसके लिए 

अलग कमेटी भी गठित की गई है।
कोरोना महामारी के दौरान 

मरीजों की सेवा करते हुए जान 
गंवाने वाले नर्सिंग और पैरामेडिकल 
स्टाफ की याद में यह टूर्नामेंट हर 
साल राजस्थान के अलग-अलग 
जिलों में आयोजित किया जाता है। 
इस बार नागौर को इसकी मेजबानी 
मिली है। आयोजन को लेकर जिला 
नर्सेज एसोसिएशन एवं पैरामेडिकल 
स्टाफ की ओर से जिलेभर के 
कर्मचारियों और खेलप्रेमियों से 
अधिक से अधिक संख्या में पहुंचकर 
खिलाड़ियों का उत्साह बढ़ाने की 
अपील की गई है। उद्घाटन समारोह 
में जिला कलेक्टर देवेंद्र कुमार मुख्य 
अतिथि होंगे। वहीं एसपी आसाराम 
चौधरी अतिविशिष्ट अतिथि के रूप 
में मौजूद रहेंगे। 

नागौर में कोरोना वॉरियर्स का क्रिकेट 
टूर्नामेंट कल से: 50 टीमों में मुकाबला

जूम न्यूज }नागौर

पंचायतीराज संस्थाओं के आम 
चुनाव-2026 को लेकर जिला 
प्रशासन ने तैयारियां तेज कर दी 
हैं। सोमवार को कलेक्ट्रेट सभागार 
में पहले राजनीतिक दलों के 
प्रतिनिधियों के साथ बैठक हुई। 
इसके बाद रिटर्निंग और सहायक 
रिटर्निंग अधिकारियों को चुनाव 
प्रक्रिया का प्रशिक्षण दिया गया। 
जिला निर्वाचन अधिकारी देवेंद्र 
कुमार की अध्यक्षता में सुबह 10 
से 11 बजे तक राजनीतिक दलों 
के प्रतिनिधियों के साथ बैठक 
आयोजित हुई। इसमें पंचायतीराज 
चुनाव की तैयारियों और निर्वाचन 
प्रक्रिया से जुड़े विभिन्न मुद्दों पर 

चर्चा की गई। बैठक में निर्वाचन 
व्यय के लिए दर निर्धारण, आदर्श 
आचार संहिता और चुनावी प्रक्रिया 
से जुड़े प्रावधानों की जानकारी दी 
गई। कलेक्टर ने कहा कि चुनाव के 

दौरान सभी राजनीतिक दलों और 
अभ्यर्थियों को निर्वाचन आयोग के 
नियमों और आदर्श आचार संहिता 
की पालना सुनिश्चित करनी होगी।

कलेक्टर ने चुनाव प्रचार के 

दौरान बैनर-पोस्टर लगाने, झंडे 
लगाने और लाउडस्पीकर के उपयोग 
सहित इनके लिए जरूरी अनुमतियों 
की जानकारी दी। साथ ही चुनावी 
खर्च के आकलन और उसकी 

निगरानी से जुड़े नियम भी समझाए। 
उन्होंने पुराने भारतीय दंड संहिता के 
प्रावधानों के साथ वर्तमान में लागू 
भारतीय न्याय संहिता (बीएनएस) 
की धारा 163 से संबंधित प्रावधानों 
के बारे में भी राजनीतिक दलों के 
प्रतिनिधियों को अवगत कराया। 
बैठक में कांग्रेस के राधेश्याम 
सांगवा, राष्ट्रीय लोकतांत्रिक पार्टी 
के किशनाराम पिण्डेल और भाजपा 
के गोविंद प्रकाश सोनी सहित 
विभिन्न राजनीतिक दलों के प्रतिनिधि 
मौजूद रहे।

राजनीतिक दलों के साथ बैठक 
के बाद सुबह 11 बजे जिला 
कलेक्टर कार्यालय के सभागार में 
रिटर्निंग अधिकारियों और सहायक 
रिटर्निंग अधिकारियों का प्रशिक्षण 

शुरू हुआ। जिला निर्वाचन 
अधिकारी देवेंद्र कुमार ने बताया कि 
प्रशिक्षण में पंचायतीराज चुनाव की 
पूरी प्रक्रिया और अधिकारियों की 
जिम्मेदारियों के बारे में जानकारी 
दी गई। जिले के सभी संबंधित 
रिटर्निंग और सहायक रिटर्निंग 
अधिकारी प्रशिक्षण में मौजूद रहे। 
प्रशिक्षण प्रकोष्ठ की ओर से पीपीटी 
के माध्यम से चुनाव प्रक्रिया से 
जुड़े विषयों को समझाया गया। 
पंचायतीराज चुनाव को लेकर यह 
प्रशिक्षण महत्वपूर्ण माना जा रहा 
है, क्योंकि चुनाव के दौरान रिटर्निंग 
और सहायक रिटर्निंग अधिकारियों 
की जिम्मेदारी नामांकन से लेकर 
मतदान और मतगणना तक अहम 
रहेगी।

नागौर में रिटर्निंग अधिकारियों की ट्रेनिंग: राजनीतिक दलों से चर्चा की

जूम न्यूज }अलवर

अलवर युवा कांग्रेस के नए 
जिलाध्यक्ष परमीत छिल्लर बने 
हैं। परमीत छिल्लर ने कहा- इससे 
पहले मैंने कोई चुनाव नहीं लड़ा। 
सीधे जिलाध्यक्ष बनकर राजनीति में 
उतरा हूं। युवा कांग्रेस अलवर का 
चुनाव परिणाम आने के अगले दिन 
सोमवार को नए जिलाध्यक्ष छिल्लर 
ने दैनिक भास्कर से बातचीत में 
यह कहा। माना जा रहा है कि नेता 
प्रतिपक्ष टीकाराम जूली का छिल्लर 
को सपोर्ट रहा है। इस पर छिल्लर 
ने इनकार करते हुए कहा- बड़े नेता 
युवा कांग्रेस के चुनाव में किसी एक 

को सपोर्ट नहीं करते हैं। सबके साथ 
रहते हैं। छिल्लर ने कहा- मुझे युवा 
कांग्रेस के पूर्व जिला अध्यक्ष दीनबंधु 
शर्मा सहित हजारों कार्यकर्ताओं ने 
सपोर्ट किया है। उन्होंने कहा- अब 
पंचायत चुनाव में युवाओं को साथ 
लेकर काम करेंगे। छिल्लर ने युवा 
कांग्रेस के जिलाध्यक्ष चुनाव में 
1261 वोट से शैलेंद्र अवस्थी को 
हराया है।
गांवों में युवाओं का 
रुझान कांग्रेस पर
चुनाव के खर्च को लेकर छिल्लर 
ने कहा- कार्यकर्ताओं की टीम 
काम करती है। चुनाव में उनके 

आने-जाने का खर्च होता है। बाकी 
कुछ नहीं होता है। युवा कांग्रेस 

चुनाव में गांवों में गए। तब गांवों 
में युवाओं का रुझान अब वापस 

कांग्रेस पर है। बता दें कि छिल्लर 
नेता प्रतिपक्ष टीकाराम जूली के 
नजदीकी हैं। छिल्लर का सोलर 
एनर्जी और प्रॉपर्टी का मुख्य काम 
है। बड़े नेताओं के साथ भी बिजनेस 
करते हैं। इसलिए अचानक जयपुर 
में बिजनेस करते हुए उन्होंने चुनाव 
लड़ा। वहीं चुनाव जीतने के बाद 
छिल्लर ने पहला फोन नेता प्रतिपक्ष 
टीकाराम जूली को किया। इसके 
बाद जूली ने पूर्व केंद्रीय मंत्री जितेंद्र 
सिंह से भी छिल्लर की फोन पर 
बात कराई।
अन्य पदों पर ये जीते
अलवर युवा कांग्रेस के शहर 

अध्यक्ष बने रविंद्र चौधरी ने 
कहा- शहर में भी अब युवाओं का 
कांग्रेस की तरफ रुझान बढ़ा है। 
वहीं जिला स्तर पर ओपन वर्ग में 
शैलेंद्र अवस्थी और लियाकत खान 
वाइस प्रेसिडेंट चुने गए हैं। शैलेंद्र 
अवस्थी को 12 हजार 193 वोट, 
जबकि लियाकत खान को 4,017 
वोट मिले। वहीं डिस्ट्रिक्ट सेक्रेटरी 
(EC) के पद पर अरबाज खान 
चुने गए हैं। उन्हें 3,936 वोट मिले। 
इसी तरह एससी-एसटी वर्ग से 
राजेश मीणा वाइस प्रेसिडेंट बने हैं। 
उन्हें 180 वोट मिले। महिला वर्ग में 
ममता मीणा वाइस प्रेसिडेंट चुनी गई 
हैं, जिन्हें 103 वोट मिले।

चुनाव में सबका सपोर्ट करते बड़े-नेता, पहला चुनाव जीता, राजनीति की 
हुई शुरुआत; कहा- पंचायत सुनाव में युवाओं के साथ काम करेंगे: छिल्लर

कोटा में पंचायत समिति के 
भाजपा कार्यकर्ता की बैठक

जूम न्यूज }कोटा

कोटा में पंचायत समिति के भाजपा 
कार्यकर्ता की बैठक में शिक्षा मंत्री मदन 
दिलावर ने भ्रष्टाचार और गड़बड़ी के 
खिलाफ सख्त कार्रवाई की चेतावनी दी। 
दिलावर ने चुनाव लड़ने वाले इच्छुक 
कार्यकर्ताओं को कहा कि जो चुनाव लड़ 
रहे हैं, वे इस गलतफहमी में न रहें कि 
प्रधान बनने के बाद गलत काम करेंगे।

दिलावर ने कहा कि चाबी मेरे पास ही 
रहेगी, प्रधान बनकर किसी ने गड़बड़ी की 
तो उसे एक मिनट में हटा देंगे। दिलावर ने 
पंचायत समिति लाड़पुरा के कांग्रेस प्रधान 
नईमुद्दीन गुड्डू का उदाहरण देते हुए कहा 
कि गुड्डू को याद कर लेना। किसी भी तरह 
की गड़बड़ी बर्दाश्त नहीं होगी, चाहे प्रधान 
भाजपा का ही क्यों न हो। उन्होंने कहा 
कि हम मोदी के चेले हैं, न खाते हैं और 
न किसी को खाने देते हैं। मंत्री दिलावर 
सोमवार को पंचायतीराज चुनाव को 
लेकर मोड़क गांव के बघेरवाल मांगलिक 
भवन में चेचट पंचायत समिति के भाजपा 
कार्यकर्ताओं की बैठक में बोल रहे थे। 

चुनाव संचालन और प्रत्याशी 
चयन समितियां बनेंगी
बैठक में कार्यकर्ताओं से चुनाव को लेकर 
रायशुमारी की गई। चुनाव व्यवस्थित 
तरीके से लड़ने के लिए चुनाव संचालन 
समिति और प्रत्याशी चयन समिति बनाने 
का निर्णय लिया गया। दोनों समितियों 
में ऐसे पार्टी पदाधिकारियों को शामिल 
किया जाएगा, जो खुद चुनाव नहीं लड़ेंगे। 
स्थानीय कार्यकर्ताओं को प्रत्याशी बनाने 

में प्राथमिकता देने की बात भी कही गई।
दिलावर ने कहा कि हाल ही में 

हुए निकाय चुनाव में 52% से अधिक 
मुस्लिम मतदाताओं वाली सुकेत नगर 
पालिका में भी भाजपा का बोर्ड बना है। 
उन्होंने कहा कि चेचट पंचायत समिति का 
गठन भाजपा सरकार ने किया है, इसलिए 
यहां पहला बोर्ड भाजपा का बनना चाहिए। 
17 वार्ड वाली पंचायत समिति में 17 में 
से 17 वार्ड भाजपा को जिताने का लक्ष्य 
कार्यकर्ताओं के सामने रखा। दिलावर 

ने कहा कि भाजपा सरकार ने पंचायतों 
के माध्यम से प्रदेश में एक लाख सफाई 
कर्मियों को रोजगार दिया है। उन्हें पहली 
बार 10 हजार रुपए प्रतिमाह मानदेय मिल 
रहा है। उन्होंने दावा किया कि गांवों में 
पहली बार सफाई व्यवस्था इस स्तर पर 
शुरू हुई है और कांग्रेस ने गांवों की सुध 
नहीं ली।
टिकट पसंद न हो तो घर  
बैठ जाएं, विरोध नहीं करें
पूर्व सरपंच और भाजपा नेता गिरिराज 
बोबस ने कार्यकर्ताओं से एकजुट रहने 
की अपील की। बोबस ने कहा कि 
कई बार पार्टी का टिकट मिलने वाला 
उम्मीदवार व्यक्तिगत रूप से पसंद नहीं 
होता, लेकिन ऐसी स्थिति में भी उसका 
विरोध नहीं करना चाहिए। भले ही 
चुपचाप घर बैठ जाएं, लेकिन भाजपा 
प्रत्याशी का किसी भी हालत में विरोध 
नहीं करें। भाजपा एससी मोर्चा के पूर्व 
जिला अध्यक्ष चंपालाल मेहरा ने कहा 
कि क्षेत्र में विधायक मदन दिलावर और 
सांसद ओम बिरला ने विकास के काम 
कराए हैं। उन्होंने कार्यकर्ताओं से कहा 
कि यदि कांग्रेस का प्रधान बन गया तो 
विकास कार्य प्रभावित हो सकते हैं। 

मंत्री दिलावर बोले- प्रधान बनकर गड़बड़ी की तो एक मिनट में 
हटा दूंगा: हम मोदी के चेले हैं, न खाते हैं न किसी को खाने देते थिंक राजस्थान }पाली 

पंचायती राज आम चुनाव को लेकर जिला 
निर्वाचन अधिकारी के निर्देशानुसार पाली 
निर्वाचन क्षेत्र में चुनावी तैयारियों को लेकर 
तहसील कार्यालय पाली में 24 घंटे संचालित 
होने वाले नियंत्रण कक्ष (कंट्रोल रूम) की 
स्थापना की गई है। निर्वाचक रजिस्ट्रीकरण 
अधिकारी एवं उपखंड अधिकारी पाली 
विमलेन्द्र सिंह राणावत ने बताया कि पंचायती 
राज चुनाव को लेकर चुनाव प्रत्याशियों एवं 
आम मतदाताओं को किसी प्रकार की परेशानी 
का सामना नहीं करना पड़े, इसके लिए 
नियंत्रण कक्ष स्थापित किया गया है। चुनाव से 
संबंधित जानकारी, शिकायत अथवा समस्या 
के समाधान के लिए आमजन नियंत्रण कक्ष 
के दूरभाष नंबर 02932-222252 पर संपर्क 
कर सकते हैं।

तीन पारियों में होगा संचालन: 
ईआरओ राणावत ने बताया कि नियंत्रण कक्ष 
को राउंड द क्लॉक संचालित किया जाएगा। 
इसके लिए कार्मिकों की तीन पारियों में ड्यूटी 
लगाई गई है। प्रथम पारी प्रातः 6 बजे से 
दोपहर 2 बजे तक, द्वितीय पारी दोपहर 2 बजे 
से रात्रि 10 बजे तक तथा तृतीय पारी रात्रि 
10 बजे से प्रातः 6 बजे तक संचालित होगी। 
इसके अलावा आवश्यकता के समय सेवाएं 
उपलब्ध कराने के लिए एक आरक्षित कार्मिक 
भी लगाया गया है।

पंचायत चुनाव को लेकर 
कंट्रोल रूम स्थापित



3राजस्थानज़ूम न्यूज़ राजस्थान जयपुर, मंगलवार 06 अक्टूबर, 2026

मनचला अरेस्ट: दोस्ती करने का बना रहा 
था दबाव, फोटो वायरल की देता था धमकी

जूम न्यूज }जयपुर

जयपुर की महिला पेट्रोलिंग कालिका टीम ने एक मनचले युवक को 
सोमवार दोपहर अरेस्ट किया। वह एक युवती से जबरन बात कर 
दोस्ती करने का दबाव बना रहा था। विरोध करने पर युवती की फोटोज 
वायरल करने की धमकी देता था। पुलिस की ओर से फिलहाल गिरफ्तार 
आरोपी से पूछताछ की जा रही है। जयपुर पुलिस कमिश्नर सचिन 
मित्तल ने बताया- महिला पेट्रोलिंग कालिका टीम को कॉल कर एक 
युवती ने शिकायत दर्ज करवाई। शिकायत में बताया कि नितिन नाम का 
लड़का उसे कॉल-मैसेज कर परेशान करता है। जबरन बात कर दोस्ती 
करने का दबाव बना रहा है। समझाने की कोशिश करने पर जोर-जोर 
से चिल्लाकर कहने लगा अगर बात नहीं करेगी तो सबक सिखाऊंगा। 
मेरी फोटोज वायरल करने की धमकी देता है। कालिका टीम ने 
शिकायत पर तुंरत कार्रवाई करते हुए आरोपी मनचले युवक नितिन को 
धर-दबोचा। आरोपी युवक को अरेस्ट कर हवालात में बंद किया गया। 
डीसीपी अनुष्ठा कालिया का कहना है कि टूरिस्ट सीजन को देखते हुए 
पयर्टकों की सिक्योरिटी के लिए पर्यटनस्थलों के आस-पास कालिका 
पेट्रोलिंग यूनिट की विशेष गश्त लगाई गई है। भीड़भाड़ वाले स्थानों 
में जाने वाली सभी लड़कियों/महिलाों को अपने मोबाइल में निर्भया 
हेल्पलाइन के 5 मोबाइल नंबर (8764866090, 8764866091, 
8764866092, 8764866093 और 8764866094) को निर्भया 
1, 2, 3, 4 व 5 के नाम से अपने मोबाइल में सेव करने चाहिए। 
किसी प्रकार की परेशानी सामने आने पर या विषम परिस्थितियां में 
तत्काल मदद के लिए इन मोबाइल नंबरों पर लिखित, मौखिक या 
ऑडियो-वीडियो रिकॉर्डिंग भेजी जा सकती है। यह हेल्पलाइन नंबर 
24 घंटे काम करती है।

पड़ोसी युवक ने डरा-धमकाकर  
किया नाबालिग से रेप

जूम न्यूज }जयपुर

पड़ोसी युवक ने डरा-धमकाकर 16 साल की लड़की से रेप किया। 
पिछले दो सालों से पड़ोसी होने का फायदा उठाकर आरोपी युवक ने 
ब्लैकमेल कर नाबालिग से रेप करता रहा। लड़की के विरोध करने 
पर आरोपी युवक उसे बदनाम करने की धमकी देता था। पुलिस 
ने पोक्सो एक्ट के तहत मामला दर्ज कर आरोपी पड़ोसी युवक को 
अरेस्ट किया है। एसीपी ने बताया कि जयपुर की रहन वाली 16 
साल की लड़की से रेप हुआ है। पड़ोसी होने के कारण आरोपी युवक 
को वह जानती है। आरोप है कि पड़ोसी युवक से उसकी बातचीत 
होती रहती थी। करीब 2 साल पहले आरोपी युवक ने अकेला 
पाकर उसके साथ जबरदस्ती की। विरोध करने पर डरा-धमकाकर 
दुष्कर्म किया। जिसके बाद दो सालों से ब्लैकमेल कर आरोपी युवक 
उसका देहशोषण करता रहा। विरोध करने पर गाली-गलौच कर 
बदनाम करने की धमकी दी। एसीपी ने बताया कि ब्लैकमेल कर 
देहशोषण के टॉर्चर से परेशान होकर नाबालिग पीड़िता ने परिजनों 
को आपबीती सुनाई। पुलिस ने नाबालिग पीड़िता की शिकायत पर 
पोक्सो एक्ट के तहत FIR दर्ज की। पुलिस ने पीड़िता का मेडिकल 
करवाकर बयान दर्ज कर आरोपी पड़ोसी युवक को अरेस्ट किया।

ब्रीफ न्यूज

जूम न्यूज }जयपुर

जयपुर में हैरिटेज डोर सीजन-3 ‘द रॉयल 
प्रिव्यू’ का फर्स्ट लुक लॉन्च किया गया। 
इसमें फैशन एवं ज्वैलरी डिजाइनर्स ने अपने 
आगामी शो में प्रस्तुत किए जाने वाले अपने 
कलेक्शन की पहली झलक पेश की। राजस्थान 
की पारंपरिक कला, टैक्सटाइल, शिल्प और 
राजसी सौंदर्य को आधुनिक फैशन के साथ 
जोड़ते हुए पेश किया गया। 

मानसरोवर स्थित अनन्त महल में हुए 
आयोजन में आयोजक शिवाली गुप्ता, सोनाली 
खंडेलवाल और प्रिया दीवान ने बताया कि 
‘द रॉयल प्रिव्यू’ का उद्देश्य मुख्य फैशन शो 
से पहले डिजाइनर्स के कलेक्शन की झलक 
दर्शकों और फैशन जगत के सामने रखना 

था। इस दौरान डिजाइनर्स ने अपने कलेक्शन 
की थीम, रंगों और डिजाइन की झलक पेश 
की, जिससे आगामी हैरिटेज डोर सीजन-3 
को लेकर उत्सुकता बढ़ी। शो में डिजाइनर्स 
ने राजस्थान की पारंपरिक विरासत को केवल 
पारंपरिक परिधानों तक सीमित नहीं रखा, 
बल्कि उसे आधुनिक फैशन की जरूरतों के 
अनुरूप प्रस्तुत किया। पारंपरिक टेक्सटाइल, 
राजस्थानी कला, शिल्प और रंगों से प्रेरित 
डिजाइन्स में आधुनिक कट, सिल्हूट और 
स्टाइलिंग का इस्तेमाल देखने को मिला। शो 
डायरेक्टर अभिमन्यु सिंह तोमर के निर्देशन में 
हुए ‘द रॉयल प्रिव्यू’ में फैशन और ज्वैलरी का 
खास तालमेल देखने को मिला। डिजाइनर्स के 
परिधानों के साथ ज्वेलरी कलेक्शन की प्रस्तुति 
ने पूरे आयोजन को राजसी अंदाज दिया।

रॉयल कलेक्शन: देशभर से आए डिजाइनर्स, मॉडर्न फैशन को राजस्थानी स्टाइल से जोड़ा

डिजाइनर कपड़ों के साथ ज्वेलरी 
कलेक्शन से दिखाया राजसी अंदाज
शो में डिजाइनर्स ने राजस्थान की पारंपरिक 
विरासत को केवल पारंपरिक परिधानों तक 
सीमित नहीं रखा, बल्कि उसे आधुनिक फैशन 
की जरूरतों के अनुरूप प्रस्तुत किया। पारंपरिक 
टैक्सटाइल, राजस्थानी कला, शिल्प और रंगों से 
प्रेरित डिजाइंस में आधुनिक कट, सिल्हूट और 
स्टाइलिंग का इस्तेमाल देखने को मिला। शो 
डायरेक्टर अभिमन्यु सिंह तोमर के निर्देशन में हुए 
‘द रॉयल प्रिव्यू’ में फैशन और ज्वेलरी का खास 
तालमेल देखने को मिला। डिजाइनर्स के परिधानों 
के साथ ज्वेलरी कलेक्शन की प्रस्तुति ने पूरे 
आयोजन को राजसी अंदाज दिया।

इन डिजाइनर्स के कलेक्शन 
की दिखी झलक
प्रिव्यू में ऋषि विभूति, प्रताप संस, गजल 
मिश्रा, दिग्विजय सिंह और अन्यसा सहित 
फैशन डिजाइनर्स के कलेक्शन की झलक 
प्रस्तुत की गई। वहीं गौरी ज्वेल्स, के.के. 
ज्वेल्स, कॉन्शियस कैरेट और माधुरी जेम्स 
के ज्वैलरी कलेक्शन भी आकर्षण का 
केंद्र रहे। डिजाइनर्स ने अपने कलेक्शन के 
माध्यम से राजस्थान की कला और विरासत 
से जुड़े तत्वों को समकालीन फैशन के 
साथ जोड़ा। शो में पेश किए गए फर्स्ट लुक 
ने यह संकेत दिया कि मुख्य फिनाले में 
दर्शकों को इससे कहीं अधिक विस्तृत और 
भव्य कलेक्शन देखने को मिलेगा।

फिनाले में पूरा कलेक्शन होगा प्रदर्शित
आयोजकों क ेअनसुार- ‘द रॉयल प्रिव्यू’ में 
डिजाइनर्स न ेअपन ेकलके्शन का कवेल फर्स्ट 
लकु प्रस्तुत किया ह।ै आगामी फिनाल ेशो में 
सभी डिजाइनर्स अपन ेपरू ेकलके्शन क ेसाथ 
मचं पर उतरेंग।े ऐस ेमें प्रिव्यू क ेदौरान दिखाई 
गई झलक न ेफशैन प्रेमियों और डिजाइनिगं 
स ेजडु़े लोगों क ेबीच मखु्य शो को लकेर 
उत्सुकता बढ़ा दी ह।ै हरैिटजे डोर सीजन-3 का 
आयोजन भारत सरकार क ेपर्यटन मतं्रालय, 
राजस्थान सरकार क ेपरुातत्व विभाग और 
राजस्थान पर्यटन क ेसहयोग स ेकिया जा रहा ह।ै 
आयोजकों क ेमतुाबिक इसका उद्देश्य राजस्थान 
की पारपंरिक वस्त्र कला और समदृ्ध विरासत को 
दशे और दनुिया क ेफशैन मचं तक पहंुचाना ह।ै 

आयोजकों न ेबताया कि हरैिटजे डोर क ेमाध्यम 
स ेस्थानीय शिल्पकारों, डिजाइनर्स और फशैन 
स ेजडु़ी प्रतिभाओं को प्रभावी मचं उपलब्ध 
कराने पर भी जोर दिया जा रहा ह।ै राजस्थान 
की पारपंरिक कला और शिल्प को समकालीन 
डिजाइनिगं स ेजोड़कर नई पीढ़ी तक पहुचंान ेकी 
कोशिश की जा रही ह।ै हरैिटजे डोर सीजन-3 
का मखु्य शो अक्टूबर क ेअंतिम सप्ताह में 
आयोजित होगा। इसमें राजस्थान की विरासत, 
पारपंरिक शिल्प, टके्सटाइल आर्ट और आधुनिक 
फशैन को एक भव्य मचं पर एक साथ प्रस्तुत 
किया जाएगा। ‘द रॉयल प्रिव्यू’ में पशे किए गए 
डिजाइनर्स अपन ेपरू ेकलके्शन क ेसाथ फिनाले 
में शामिल होंग।े

पब्लिक पार्क में युवक ने 
किया सुसाइड: फंदे से लटका

जूम न्यूज }जयपुर

जयपुर में पब्लिक पार्क में एक युवक ने सुसाइड कर 
लिया। खोह-नागोरियान थाना क्षेत्र में आगरा रोड पर 
प्रेम नगर पुलिया के पास पब्लिक पार्क में रविवार रात 
हेमंत राणा (35) ने रस्सी का फंदा लगा लिया। पार्क 
में सोमवार सुबह लोग घूमने आए तो लोहे के एंगल 
पर युवक लटका दिखा।

SHO (खोह-नागोरियान) सुनील गोदारा ने 
बताया- करौली के सपोटरा निवासी हेमंत ऑटोरिक्शा 
चलाता था। हेमंत गोनेर रोड पर सुंदर विहार कॉलोनी 
में परिवार के साथ रहता था। हेमंत ऑटोरिक्शा लेकर 
रविवार शाम को काम पर जाने की कहकर घर से 
निकला था। पार्क में घूमने आए लोगों ने युवक के 
आत्महत्या करने की सूचना दी। सूचना पर खोह-
नागोरियान थाना पुलिस मौके पर पहंुची। पुलिस ने 
FSL टीम की मदद से साक्ष्य जुटाए। इसके बाद 
फंदे से शव को उतारकर पोस्टमॉर्टम के लिए जेएनयू 
हॉस्पिटल भिजवाया। पुलिस ने मृतक के पास से किसी 
प्रकार का सुसाइड नोट मिलने की बात से इनकार 
किया है। पुलिस की ओर से मर्ग दर्ज कर सुसाइड के 
कारण का पता लगाया जा रहा है।

जूम न्यूज }जयपुर

जयपुर विकास प्राधिकरण (JDA) 
ने सोमवार को न्यू सांगानेर रोड 
पर 50 से ज्यादा मकान-दुकानों 
के अवैध निर्माण पर बुलडोजर 
चलाया। गुर्जर की थड़ी चौराहे से 

सोडाला तिराहे तक करीब 3 KM 
एरिया में कुल 260 अवैध निर्माण 
हटाए जाने हैं। यह सड़क 100 फीट 
चौड़ी है, लेकिन काफी जगह अवैध 
निर्माण के कारण इसकी चौड़ाई 40 
से 60 फीट तक ही रह गई है। आज 
गुर्जर की थड़ी चौराहे से लजीज 

रेस्टोरेंट तक 1 KM में सड़क सीमा 
में आ रहे रैम्प, रेलिंग, फुटपाथ, 
टिनशेड, सीढ़ियां और बाउंड्री वॉल 
को तोड़ा गया। इस दौरान जब एक 
दुकान की टिनशेड पर बुलडोजर 
चलाया गया तो व्यापारी बार-बार 
कहने के बावजूद अंदर ही खड़ा 

रहा। दरअसल, राजस्थान हाईकोर्ट 
के आदेश के बाद इस पूरी सड़क 
को 100 फीट करने की तैयारी की 
जा रही है। जेडीए 6 अक्टूबर को 
कोर्ट में कार्रवाई की पालना रिपोर्ट 
पेश करेगा। जेडीए की कार्रवाई के 
दौरान पुलिस का जाब्ता मौके पर 

तैनात रहा। गुर्जर की थड़ी से न्यू 
सांगानेर रोड पर संजीवनी हॉस्पिटल 
की तरफ रास्ता बंद किया गया। 
ट्रैफिक भी डायवर्ट किया है। जो 
अवैध निर्माण हटाए गए, उन्हें 
जेडीए की ओर से पहले ही नोटिस 
दिया चुका था। इस बीच व्यापारी 

भी अपने स्तर पर ही अवैध निर्माण 
हटाते और दुकानें खाली करते 
नजर आए। व्यापारियों का कहना है 
कि त्योहार के समय इस तरह की 
कार्रवाई से उनके कारोबार पर असर 
पड़ेगा। उनकी रोजी-रोटी पर संकट 
खड़ा हो सकता है।

50 से ज्यादा मकानों-दुकानों पर चला बुलडोजर: दीवार, छत व सीढ़ियां तोड़ीं 
न्यू सांगानेर रोड पर गुर्जर की थड़ी चौराहे से सोडाला तिराहे तक करीब 3 KM एरिया में 210 अवैध निर्माण और हटेंगे

इंस्टीट्यूट ऑफ होटल मैनेजमेंट 
(आईएचएम), जयपुर के बैच 
1998-2001 के पूर्व विद्यार्थियों 
ने अपने बैच की सिल्वर जुबली 
के अवसर पर खास पुनर्मिलन 
समारोह आयोजित किया। बनी 
पार्क स्थित आईएचएम जयपुर 
परिसर में हुए इस आयोजन में 
देश-विदेश के अलग-अलग शहरों 
और देशों से 55 पूर्व विद्यार्थी 
अपने पुराने साथियों से मिलने 
पहुंचे। 25 साल बाद एक-दूसरे 
से मिले बैचमेट्स के बीच कॉलेज 
के दिनों की यादें ताजा हुईं और 
माहौल भावुक होने के साथ-साथ 
खुशनुमा भी रहा। सिल्वर जुबली 

के मौके पर आयोजित इस मिलन 
समारोह में बैच के पूर्व विद्यार्थियों 
के साथ आईएचएम जयपुर के पूर्व 
एवं वर्तमान शिक्षक भी शामिल 
हुए। विद्यार्थियों ने अपने शिक्षकों से 
मुलाकात कर कॉलेज के दिनों को 
याद किया। लंबे समय बाद अपने 
साथियों को सामने देखकर कई पूर्व 

विद्यार्थी भावुक नजर आए, वहीं 
पुराने दोस्तों के साथ बातचीत और 
हंसी-मजाक ने समारोह को यादगार 
बना दिया। कार्यक्रम के दौरान पूर्व 
विद्यार्थियों ने आईएचएम जयपुर में 
बिताए अपने छात्र जीवन, होटल 
प्रबंधन की पढ़ाई और प्रशिक्षण, 
दोस्तों के साथ बिताए समय 

तथा कॉलेज से जुड़ी यादों को  
साझा किया। कई विद्यार्थियों के 
लिए यह मुलाकात 25 वर्ष पुराने 
रिश्तों को फिर से मजबूत करने का 
अवसर बनी।

इस पुनर्मिलन की खास बात यह 
रही कि बैच के पूर्व विद्यार्थी देश के 
अलग-अलग शहरों के साथ-साथ 
विदेशों से भी जयपुर पहुंचे। अपने 
व्यस्त पेशेवर जीवन के बीच सभी 
का एक जगह जुटना इस आयोजन 
को खास बनाता है। विद्यार्थियों ने 
कहा कि आईएचएम जयपुर से जुड़ी 
यादें आज भी उनके जीवन का 
महत्वपूर्ण हिस्सा हैं और इसी जुड़ाव 
ने उन्हें सिल्वर जुबली के अवसर 
पर फिर एक साथ आने के लिए 
प्रेरित किया। समारोह में शिक्षकों के 

साथ विद्यार्थियों ने अपने प्रशिक्षण 
और कॉलेज के अनुभवों को याद 
किया। शिक्षकों ने भी अपने पूर्व 
विद्यार्थियों से मिलकर उनके पेशेवर 
सफर और उपलब्धियों के बारे में 
जाना। इस दौरान कई पुराने किस्से 
और यादें साझा हुईं, जिससे परिसर 
में एक बार फिर कॉलेज के दिनों 
जैसा माहौल नजर आया। कार्यक्रम 
के आयोजन में महत्वपूर्ण भूमिका 
निभाने वाले शेफ गजराज सिंह एवं 
अमित डोगरा ने कहा कि यह मिलन 
केवल एक समारोह नहीं, बल्कि 
वर्षों पुरानी मित्रता, रिश्तों और यादों 
को फिर से संजोने का अवसर है। 
उन्होंने कहा कि अब हम एक-दूसरे 
से विदा ले रहे हैं, लेकिन इस वादे 
के साथ कि जल्द ही फिर मिलेंगे। 

IHM के 1998-2001 बैच ने मनाई सिल्वर जुबली: 55 पूर्व विद्यार्थी फिर जुटे एक मंच पर

हिंदी सिनेमा के स्वर्णिम दौर के सदाबहार 
गीतों को समर्पित गोल्डन एरा शो का 
13वां संस्करण बिड़ला सभागार में 
आयोजित किया गया। हेल्दी स्माइल्स 
ग्रुप की ओर से आयोजित कार्यक्रम में 
1960 के दशक से लेकर नए लोकप्रिय 
हिंदी फिल्मी गीतों की गायन प्रस्तुतियों ने 
दर्शकों को संगीत के अलग-अलग दौर 
की यादों से रूबरू कराया। कार्यक्रम में 
पुराने हिंदी फिल्मी गीतों के मैशअप और 
मेडले मुख्य आकर्षण रहे।

कार्यक्रम में अल्पना राव ने ‘जवानी 
जानेमन’ गीत की प्रस्तुति से शुरुआत 
की। इसके बाद ऋचा खोड़ा ने ‘ये लो 
मैं हारी पिया’ गीत प्रस्तुत कर दर्शकों की 
तालियां बटोरीं। के.पी. सक्सेना ने ‘मुझे 
दुनिया वालों’ को अपने अंदाज में पेश 
किया। इसके बाद उन्होंने ‘दीवाने हैं 

दीवानों को’ और ‘कान में झुमका’ गीतों 
का मेडले प्रस्तुत किया। इस कार्यक्रम में 
आईएएस अधिकारी, डॉक्टर्स और जजेज 
ने प्रोफेशनल सिंगर्स की अपनी आवाज 
का जादू बिखेरा।

गोल्डन एरा शो: डॉक्टर्स, आईएएस व जजेज 
ने सुनाए 60 के दशक से अब तक के गाने

किसान को प्रोडक्ट का 
उद्यमी और निर्यातक 
बनाना जरूरी
जयपुर। जैविक एवं प्राकृतिक 
कृषि को बढ़ावा देने के उद्देश्य 
से ऑर्गेनिक फार्मर प्रोड्यूसर 
एसोसिएशन ऑफ इंडिया की ओर 
से वैदिक औषधीय पादप केंद्र में 
जैविक और प्राकृतिक कृषि उत्सव-
2026 का आयोजन किया गया। 
इसमें देशभर के विभिन्न राज्यों से 
करीब 150 किसान, कृषि विशेषज्ञ 
एवं प्रतिनिधियों ने हिस्सा लेकर 
जैविक खेती को मजबूत बनाने का 
संकल्प लिया।

कार्यक्रम संयोजक और 
एसोसिएशन के राष्ट्रीय अध्यक्ष 
डॉ. अतुल गुप्ता ने कहा- भारत 
को जैविक और प्राकृतिक कृषि के 
क्षेत्र में आगे बढ़ाने के लिए गांव 
और किसान को केंद्र में रखना 
होगा। किसानों को केवल उत्पादक 
तक सीमित रखने के बजाय उनके 
उत्पाद का उद्यमी और निर्यातक 
बनाना जरूरी है।

शिव विधायक रविंद्र सिंह भाटी ने 
कहा है कि केंद्र सरकार ने अभी 
तक ईडब्ल्यूएस (आर्थिक रूप से 
कमजोर वर्ग) व्यवस्था का अपेक्षित 
सरलीकरण नहीं किया है, जिसका 
सबसे बड़ा खामियाजा युवाओं को 
भुगतना पड़ रहा है। उन्होंने कहा कि 
जिस काम को लोकतांत्रिक तरीके 
से सहज रूप से हो जाना चाहिए, 
उसके लिए भी संघर्ष करना पड़े, 
यह उचित स्थिति नहीं है। श्री क्षत्रिय 
युवक संघ के आनुषंगिक संगठन 
श्री क्षात्र पुरुषार्थ फाउंडेशन के 
आग्रह पर रविंद्र सिंह भाटी द्वारा 
शुरू की गई ईडब्ल्यूएस सरलीकरण 
यात्रा के द्वितीय चरण के प्रथम दिन 
बीकानेर जिले में विभिन्न स्थानों पर 
बड़ी संख्या में लोगों ने भागीदारी 
की। श्रीडूंगरगढ़, कालू और 
लूणकरणसर सहित बीकानेर की 
धरती पर जुटे जनसमूह को भाटी 
ने ईडब्ल्यूएस सरलीकरण की मांग 
के प्रति जनता की जागरूकता और 
समर्थन का परिचायक बताया।

भाटी ने कहा कि ईडब्ल्यूएस 
से जुड़े नियमों और प्रक्रियाओं के 
सरलीकरण की मांग किसी एक 
व्यक्ति या संगठन की मांग नहीं है, 
बल्कि यह युवाओं के भविष्य और 
उनके अधिकारों से जुड़ा विषय है। 
उन्होंने कहा कि जटिल प्रक्रियाओं 
और नियमों के कारण पात्र युवाओं 
को परेशानियों का सामना करना 
पड़ता है। ऐसे में सरकार को इस 
विषय को गंभीरता से लेते हुए 

व्यावहारिक समाधान की दिशा में 
आगे बढ़ना चाहिए। उन्होंने कहा कि 
ईडब्ल्यूएस सरलीकरण की मांग को 
लेकर शुरू की गई यात्रा का उद्देश्य 
केवल राजनीतिक कार्यक्रम करना 
नहीं, बल्कि जन-जागरण और 
जनभागीदारी के माध्यम से इस मुद्दे 
को मजबूती देना है। उन्होंने कहा कि 
लोकतांत्रिक व्यवस्था में जनता की 
आवाज को सुनना और न्यायपूर्ण 

मांगों का समाधान करना सरकार 
की जिम्मेदारी है।

बीकानेर में मिले जनसमर्थन 
पर भाटी ने मातृशक्ति, युवाओं, 
बुजुर्गों, कार्यकर्ताओं और क्षेत्र 
की जनता का आभार जताते हुए 
कहा कि इतनी बड़ी संख्या में लोगों 
की सहभागिता यह बताती है कि 
ईडब्ल्यूएस सरलीकरण का मुद्दा 
आम युवाओं से सीधे जुड़ा हुआ 

है। उन्होंने यात्रा में प्रत्यक्ष और 
अप्रत्यक्ष रूप से सहयोग करने 
वाले सभी लोगों का धन्यवाद 
किया। अपने संबोधन में भाटी 
ने संघर्ष और शक्ति के महत्व 
को रेखांकित करते हुए कहा कि 
सहनशीलता, क्षमा और दया तभी 
सम्मानित होती है, जब उसके 
पीछे शक्ति और दृढ़ संकल्प 
मौजूद हो। उन्होंने संकेत दिया कि 

ईडब्ल्यूएस सरलीकरण की मांग 
को लोकतांत्रिक तरीके से मजबूती 
के साथ उठाया जाता रहेगा। उन्होंने 
कहा कि यह यात्रा केवल एक 
आयोजन नहीं, बल्कि ईडब्ल्यूएस 
सरलीकरण की न्यायपूर्ण मांग को 
केंद्र सरकार तक प्रभावी ढंग से 
पहुंचाने और इसके लिए व्यापक 
जनभागीदारी सुनिश्चित करने का 
अभियान है।

प्रदीप बीदावत  }जयपुर

पुराने जयपुर की संकरी गलियों 
में रात उतर चुकी है। मंदिरों के 
आसपास लोगों का जमावड़ा बढ़ 
रहा है। कुछ ही देर में नरसिंह 
लीला शुरू होगी। मंच के पीछे 
एक कलाकार तैयार हो रहा है। 
अभी वह अपने परिवार, काम और 
रोजमर्रा की जिंदगी से जुड़ा एक 
साधारण इंसान है। लेकिन कुछ देर 
बाद उसके चेहरे पर एक मुखौटा 
होगा और सामने खड़ी भीड़ उसे 
कलाकार की तरह नहीं, भगवान 
नरसिंह के रूप में देखेगी। यहीं से 
एक सवाल पैदा होता है—जब एक 
मनुष्य भगवान का चेहरा पहनता है 
तो उसके भीतर क्या बदलता है? 
क्या वह केवल अभिनय कर रहा 
होता है? क्या आस्था उस अभिनय 
को किसी दूसरे अनुभव में बदल 
देती है? और जब वर्षों तक किसी 
व्यक्ति की पहचान उसके निभाए 
धार्मिक पात्र से जुड़ जाए तो मुखौटे 
के पीछे मौजूद मनुष्य की अपनी 
पहचान कहां रहती है?

जयपुर की पारंपरिक नरसिंह 
लीला पर बनी शॉर्ट डॉक्यूमेंट्री ‘द 
फेस ऑफ गॉड’ इन्हीं सवालों के 
जवाब तलाशती है। फिल्म अब 
जयपुर की गलियों से निकलकर 
अंतरराष्ट्रीय फिल्म समारोहों, 
डॉक्यूमेंट्री मंचों और सांस्कृतिक 
संस्थानों तक पहुंचने की तैयारी कर 
रही है। लेकिन यह केवल नरसिंह 
लीला के रंग, संगीत और भव्यता 
को कैमरे में कैद करने वाली फिल्म 
नहीं है। इसकी कहानी उस क्षण के 
भीतर उतरने की कोशिश करती है, 
जब मंच, कलाकार, आस्था और 
पहचान की सीमाएं एक-दूसरे में 
घुलने लगती हैं।
लीला से ज्यादा, लीला को 
जीने वाले लोगों की कहानी
जयपुर की नरसिंह लीला एक 
जीवित सांस्कृतिक परंपरा है। 

पीढ़ियां बदलती गईं, शहर का 
भूगोल और जीवनशैली बदली, 
मनोरंजन के साधन बदल गए, 
लेकिन पुराने शहर में यह परंपरा 
अपने मूल रूप में लोगों को जोड़ती 
रही। ‘द फेस ऑफ गॉड’ इसी 
परंपरा को उसके मंच से थोड़ा 
पीछे जाकर देखती है। फिल्म 
की दिलचस्पी इस बात में कम 
है कि मंच पर क्या दिखाई देता 
है और इस बात में ज्यादा है कि 
मंच पर पहुंचने से पहले कलाकार 
के भीतर क्या घटता है। भगवान 
का पात्र निभाने वाला व्यक्ति 
अपने घर से किस मनःस्थिति 
में निकलता है? मुखौटा पहनते 
समय उसके भीतर क्या भाव होते 
हैं? और प्रदर्शन समाप्त होने के 
बाद क्या वह सहजता से फिर 
उसी रोजमर्रा के मनुष्य में लौट 
आता है?

फिल्म की प्रोड्यूसर प्रज्ञा 
राठौड़ के अनुसार, यही प्रश्न 
इस डॉक्यूमेंट्री की बुनियाद बना। 
उनका कहना है कि कहानी में 
धर्म अवश्य है, लेकिन फिल्म 
का दायरा केवल धार्मिक नहीं है। 
इसके केंद्र में पहचान, समर्पण, 
स्मृति और पीढ़ियों से आगे बढ़ती 
सांस्कृतिक विरासत है।
जब चेहरा ही पहचान  
बन जाए...
हमारी सामाजिक पहचान अक्सर 
हमारे चेहरे, नाम और पेशे से 
बनती है। लेकिन लोक परंपराओं 
में कई बार कलाकार का चेहरा 
किसी और पहचान में विलीन हो 
जाता है। यही ‘द फेस ऑफ गॉड’ 
का सबसे दिलचस्प मानवीय पक्ष 
है। अगर किसी पात्र का चेहरा ही 
किसी कलाकार की सामाजिक 
पहचान बनने लगे तो उस चेहरे 
के पीछे मौजूद व्यक्ति कहां रहता 
है? फिल्म इस सवाल का कोई 
तैयार उत्तर देने के बजाय कैमरे के 
जरिए उस अनुभव के करीब जाने 

का प्रयास करती है। नरसिंह का 
मुखौटा यहां केवल मंच सामग्री 
नहीं रह जाता। वह मनुष्य और 
उसके विश्वास के बीच एक सेतु 
बनता दिखाई देता है। कलाकार 
जानता है कि वह एक भूमिका 
निभा रहा है। दर्शक भी जानते हैं 
कि सामने एक मनुष्य है। इसके 
बावजूद लीला के दौरान एक ऐसा 
सामूहिक अनुभव बनता है जहां 
अभिनय से आगे बढ़कर श्रद्धा 

प्रवेश कर जाती है। यहीं कला 
और आस्था के बीच की सीमा 
धुंधली होने लगती है।
जयपुर की होकर भी 
प्रज्ञा नहीं जानती थीं इस 
परंपरा को
फिल्म के बनन के पीछे एक 
दिलचस्प विडंबना भी है। प्रज्ञा 
राठौड़ खुद जयपुर से हैं, लेकिन 
उनके मुताबिक लंबे समय तक 
उन्हें भी यह जानकारी नहीं थी कि 
पुराने शहर में नरसिंह लीला जैसी 
विशिष्ट परंपरा जीवित है। यह 
अनुभव उनके सामने एक बड़ा 
प्रश्न लेकर आया। अगर जयपुर 
में पली-बढ़ी नई पीढ़ी ही शहर की 
ऐसी परंपराओं से परिचित नहीं है, 
तो आने वाले वर्षों में इनकी स्मृति 
किस तरह सुरक्षित रहेगी? यही 

वह बिंदु है जहां ‘द फेस ऑफ 
गॉड’ केवल एक फिल्म न रहकर 
नई पीढ़ी और उसकी सांस्कृतिक 
जड़ों के बीच संवाद का माध्यम 
बनने की कोशिश करती है। आज 
का युवा राजस्थान लोक परंपराओं 
को केवल संग्रहालय, किताब 
या धार्मिक आयोजन के रूप में 
नहीं देखता। वह उन्हें आधुनिक 
कहानी कहने के माध्यमों—
फिल्म, डॉक्यूमेंट्री, डिजिटल 

वीडियो और दृश्य अनुभव—के 
जरिए भी समझता है। इस फिल्म 
के निर्माताओं की कोशिश इसी 
दूरी को कम करने की है।
मुखौटे दुनिया की हर 
संस्कृति में हैं
जयपरु की नरसिहं लीला राजस्थान 
की परपंरा ह,ै लकेिन धार्मिक और 
सासं्कृतिक अनषु्ठानों में मुखौट ेपहनने 
की परपंरा दनुिया क ेअनेक समाजों में 
मौजदू रही ह।ै कहीं मुखौटा दवेता का 
प्रतीक ह,ै कहीं पूर्वजों का, कहीं प्रकतृि 
का और कहीं किसी आध्यात्मिक 
शक्ति का। मनषु्य सदियों से अभिनय, 
नतृ्य, अनुष्ठान और प्रतीकों क ेजरिए 
उस दनुिया को व्यक्त करने की 
कोशिश करता रहा ह ैजिसे कवेल तर्क 
से समझाना कठिन ह।ै यही वह जगह 
ह ैजहा ंजयपरु की कहानी अंतरराष्ट्रीय 

दर्शक से संवाद कर सकती ह।ै ‘द 
फेस ऑफ गॉड’ का प्रश्न इसलिए 
कवेल इतना नहीं ह ै कि जयपरु में 
नरसिहं लीला कसै ेहोती ह।ै
इसका बड़ा प्रश्न ह—ै क्या हम अपनी 
भूमिका बनात े हैं, या कभी-कभी 
हमारी भूमिका हमें भी बदल दतेी ह?ै
राजस्थान केवल 
लोकेशन नहीं, फिल्म 
की आत्मा

फिल्म के निर्माण की एक खास 
बात यह भी है कि राजस्थान यहां 
केवल शूटिंग लोकेशन नहीं है। 
रिसर्च से लेकर शूटिंग, कलाकारों 
और संगीत तक स्थानीय प्रतिभाओं 
को परियोजना से जोड़ा गया है। 
इस अर्थ में यह राजस्थान पर 
बाहर से बनाई गई फिल्म के 
बजाय राजस्थान के भीतर से 
निकली कहानी बनने का प्रयास 
है। प्रोजेक्ट के अंतिम तकनीकी 
चरण मुंबई में पूरे किए जाने हैं, 
लेकिन फिल्म की रचनात्मक जड़ 
जयपुर और राजस्थान में ही है। 
प्रज्ञा राठौड़ अंतरराष्ट्रीय फिल्म 
निर्माण परियोजनाओं से भी जुड़ी 
रही हैं। अमेरिका की Bowery 
Hills Entertainment के साथ 
काम करने के बाद उन्होंने जयपुर 
में K10 Tales Entertainment 

की शुरुआत की। उनके अनुसार, 
उद्देश्य राजस्थान से ऐसी कहानियां 
खोजना है जिनकी जड़ें स्थानीय 
समाज और संस्कृति में हों, लेकिन 
जिनका भावनात्मक रिश्ता दुनिया 
के किसी भी हिस्से के दर्शक से 
बन सके। ‘द फेस ऑफ गॉड’ उसी 
दिशा की एक कोशिश है।
लोकधुन भी सुनाएगी 
जयपुर की कहानी

फिल्म में संगीत भी कहानी का 
महत्वपूर्ण हिस्सा है। इसकी संगीत 
रचना की जिम्मेदारी बॉलीवुड 
म्यूजिक प्रोड्यूसर ऐकार्थ पुरोहित 
संभाल रहे हैं, जो ‘द साबरमती 
रिपोर्ट’ से भी जुड़े रहे हैं। फिल्म के 
संगीत में राजस्थान की लोक परंपरा 
को महत्वपूर्ण स्थान दिया गया है। 
मांगणियार समुदाय के कलाकार 
हनीफा खान, जाकिर खान और 
नियाज भी इसके संगीत संसार का 
हिस्सा हैं। कोशिश यह है कि फिल्म 
जब अंतरराष्ट्रीय दर्शक तक पहुंचे 
तो उसके दृश्य भले सिनेमाई भाषा 
में संवाद करें, लेकिन उसकी ध्वनि 
में राजस्थान की मिट्टी की पहचान 
बनी रहे। इसलिए लोक संगीत यहां 
केवल बैकग्राउंड स्कोर नहीं है। वह 
फिल्म के सांस्कृतिक भूगोल का 
हिस्सा है। आधुनिक सिनेमाई साउंड 

और पारंपरिक लोक आवाजों का 
यह मेल फिल्म को स्थानीय और 
वैश्विक दुनिया के बीच खड़ा करता 
है।
अब नीदरलैंड्स से 
अमेरिका तक पहुंचाने 
की तैयारी
निर्माताओं की योजना फिल्म 
को भारत के साथ-साथ कई 
अंतरराष्ट्रीय फिल्म समारोहों और 
सांस्कृतिक मंचों तक ले जाने की है। 
इसके लिए नीदरलैंड्स, यूनाइटेड 
किंगडम, कनाडा, स्विट्जरलैंड, 
जर्मनी, स्पेन और संयुक्त राज्य 
अमेरिका सहित विभिन्न देशों के 
मंचों पर फिल्म भेजने की तैयारी 
की जा रही है। इसके अलावा इसे 
केवल फिल्म फेस्टिवल सर्किट 
तक सीमित रखने की योजना नहीं 
है। फिल्म को ऐसे शैक्षणिक और 
सांस्कृतिक संस्थानों तक भी पहुंचाने 
पर काम किया जा रहा है, जहां लोक 
परंपरा, परफॉर्मिंग आर्ट्स, आस्था, 
पहचान और अमूर्त सांस्कृतिक 
विरासत पर अध्ययन और विमर्श 
होता है। यह पहल नरसिंह लीला को 
केवल अतीत से मिली धरोहर की 
तरह देखने के बजाय वर्तमान समय 
की एक जीवित परंपरा के रूप में 
सामने रखने की कोशिश है।
नई पीढ़ी के लिए पुरानी 
कहानी की नई भाषा
इस पूरी परियोजना का शायद सबसे 
महत्वपूर्ण पहलू युवा पीढ़ी से जुड़ा 
है। परंपराओं के सामने आज सबसे 
बड़ी चुनौती केवल उनका संरक्षण 
नहीं है। चुनौती यह भी है कि उन्हें 
अगली पीढ़ी के लिए किस भाषा में 
प्रस्तुत किया जाए। नई पीढ़ी उसी 
शहर में रह सकती है, उसी बाजार 
से गुजर सकती है और उन्हीं गलियों 
में घूम सकती है, जहां कोई परंपरा 
सदियों से जीवित है—फिर भी 
उससे पूरी तरह अनजान रह सकती 
है। ‘द फेस ऑफ गॉड’ इस दूरी को 

कैमरे से कम करने की कोशिश है। 
यह युवाओं से यह नहीं कहती कि 
वे किसी परंपरा को केवल इसलिए 
स्वीकार कर लें क्योंकि वह पुरानी 
है। इसके बजाय फिल्म उन्हें उसके 
भीतर झांकने और सवाल पूछने का 
अवसर देना चाहती है। कौन लोग 
इस परंपरा को जीवित रखते हैं? 
उनके लिए इसका अर्थ क्या है? 
एक कलाकार किसी देव स्वरूप को 
निभाते हुए क्या महसूस करता है? 
और आखिर वे कौन-सी स्मृतियां 
हैं जो एक पीढ़ी से दूसरी पीढ़ी तक 
बिना किसी लिखित समझौते के 
चली आती हैं?
मुखौटा उतरने के बाद...
नरसिंह लीला समाप्त होती है। 
भीड़ धीरे-धीरे घर लौटने लगती 
है। रोशनी बुझती है। संगीत शांत 
हो जाता है। कलाकार मुखौटा 
उतार देता है। लेकिन क्या उसके 
साथ उस क्षण का अनुभव भी उतर 
जाता है? शायद ‘द फेस ऑफ 
गॉड’ की कहानी यहीं सबसे ज्यादा 
अर्थपूर्ण हो जाती है। फिल्म किसी 
भगवान को खोजने से अधिक 
उस मनुष्य को खोजती है जो कुछ 
समय के लिए भगवान का चेहरा 
पहनता है। उसके चेहरे पर मुखौटा 
है, सामने श्रद्धा से भरी भीड़ है 
और भीतर एक ऐसा अनुभव है 
जिसे कैमरा देख तो सकता है, 
लेकिन शायद पूरी तरह परिभाषित 
नहीं कर सकता। जयपुर की गलियों 
से निकल रही यह फिल्म दुनिया 
के सामने आखिरकार एक बहुत 
पुराना, लेकिन हमेशा नया रहने 
वाला प्रश्न रखती है— मनुष्य 
किसी देवता का रूप धारण करता 
है, या आस्था के उन कुछ क्षणों में 
वह रूप मनुष्य के भीतर भी कुछ 
बदल देता है? शायद इसी सवाल 
के कारण जयपुर की एक स्थानीय 
नरसिंह लीला की कहानी शहर की 
सीमाओं से बहुत आगे जाने की 
क्षमता रखती है।

ईडब्ल्यूएस सरलीकरण नहीं होने से युवाओं को 
भुगतना पड़ रहा खामियाजा: रविंद्र सिंह भाटी

श्रीडूंगरगढ़, कालू और लूणकरणसर सहित बीकानेर की धरती पर उमड़ी भारी भीड़

जूम न्यूज }चूरू

प्रेम सिंह इन्दा ने कहा कि ऐसी 
प्रतियोगिताओं से विद्यार्थियों में 
आत्मविश्वास, अभिव्यक्ति कौशल 
और नेतृत्व क्षमता का विकास होता 
है। प्रधानाचार्य बबीता सैनी ने कहा 
कि विद्यार्थियों को प्रतिभा प्रदर्शन 
के लिए मंच उपलब्ध करवाना 
आवश्यक है। प्रबल कार्यक्रम से 

विद्यार्थियों को अपनी रचनात्मक 
एवं बौद्धिक क्षमताएं सामने लाने 
का अवसर मिला। कार्यक्रम प्रभारी 
डॉ. विनय सोनी ने आयोजन का 
प्रतिवेदन प्रस्तुत किया। विद्यार्थियों 
ने भाषण, आशु भाषण, नाट्य 
रंगमंच और ग्रुप पैनल चर्चा सहित 
विभिन्न प्रतियोगिताओं में उत्साह से 
भाग लिया। उत्कृष्ट प्रदर्शन करने 
वाले विद्यार्थियों को प्रतीक चिह्न 

एवं प्रशस्ति पत्र देकर सम्मानित 
किया गया। पीएम श्री राजकीय 
उच्च माध्यमिक विद्यालय खंडवा के 
कक्षा 11 के छात्र जयकिशन तथा 
पीएम श्री राजकीय उच्च माध्यमिक  
बागला विद्यालय की कक्षा 11 की 
छात्रा फलक अंसारी जिला स्तरीय 
प्रबल कार्यक्रम में भाग लेंगे। 
संचालन वरिष्ठ शिक्षक राजेन्द्र 
पूनिया ने किया।

प्रतिभाओं को उचित मंच उपलब्ध 
करवाना आवश्यक: बबीता सैनी

ब्लॉक स्तरीय प्रबल कार्यक्रम में विद्यार्थियों ने भाषण

आस्था और पहचान के रिश्ते को दुनिया के सामने लाने की तैयारी
मुखौटे के पीछे मनुष्य, चेहरे पर भगवान: जयपुर की सदियों 

पुरानी नरसिंह लीला से निकली ‘द फेस ऑफ गॉड’

आस्था आखिर है क्या?
फिल्म का निर्देशन नंदिनी मित्तल ने किया है। उनके लिए भी इस 
कहानी का केंद्रीय विषय लीला के दृश्य वैभव से कहीं आगे जाता 
है। वे आस्था को एक निश्चित उत्तर की बजाय एक प्रश्न की तरह 
देखती हैं। उनके मुताबिक सवाल यह है कि आखिर वह क्या है जो 
इंसान को उस चीज पर भरोसा करने के लिए प्रेरित करता है, जिसे 
वह न पूरी तरह देख सकता है और न पूरी तरह समझा सकता है। 
फिल्म निर्माण के दौरान उनकी दिलचस्पी विश्वास और अनुभव 
के बीच मौजूद उसी जगह को समझने में रही, जहां कोई व्यक्ति 
स्वयं को किसी ऐसी चीज के प्रति समर्पित करता है जिसे शब्दों 
में पूरी तरह परिभाषित करना संभव नहीं होता। शायद यही कारण 
है कि ‘द फेस ऑफ गॉड’ का विषय स्थानीय होने के बावजूद 
उसका मूल सवाल सार्वभौमिक हो जाता है।

जूम न्यूज }जयपुर

जयपुर में पुलिस हिरासत में तबीयत 
बिगड़ने के 15 दिन बाद सोमवार 
तड़के 3.30 बजे युवक की मौत 
हो गई। 19 वर्षीय ऋतुराज मनासा-
मल्हारगढ़, मंदसौर, मध्यप्रदेश 
का रहने वाला था। एसएमएस 
हॉस्पिटल में इलाज चल रहा था। 
मुहाना पुलिस ऋतुराज से 22 
लाख के सोने की ठगी के मामले में 
पूछताछ के लिए लाई थी।

ऋतुराज की मां हेमा ने आरोप 
लगाया कि मुहाना थाना पुलिस 

ने मेरे बेटे 
के साथ 
मारपीट की 
थी, जिससे 
उसकी 
तबीयत 
बिगड़ गई थी। 

इलाज के दौरान मेरे बेटे की मौत 
हो गई। पुलिस ने मुझसे जबरन 5 
लोगों पर मुकदमा दर्ज करवाया 

था। अब 10 लाख रुपए देकर 
मामले को रफादफा करने की बात 
कह रही है। वहीं पुलिस का कहना 
है कि मामला विदेश से सस्ता सोना 
लाने के लिए रुपए के लेनदेन से 
जुड़ा है। थाने में युवक के पिता के 
खिलाफ सोने की ठगी का मामला 
दर्ज था। मामले युवक को पीड़ित 
पक्ष 20 सितंबर को लेकर आया 
था। होटल में बाप-बेटे के साथ 
मारपीट हुई थी, मारपीट की घटना 
CCTV फुटेज में कैद है।

पुलिस हिरासत में युवक की तबीयत बिगड़ी, हॉस्पिटल में मौत

केन्द्रीय वरिष्ठ नागरिक महासमिति ने आयोजित किया समारोह, संगीत संध्या और प्रेरक व्याख्यान रहे आकर्षण

गांधी-शास्त्री जयंती एवं वरिष्ठ नागरिक दिवस पर वरिष्ठजनों का सम्मान
जूम न्यूज }जोधपुर

केन्द्रीय वरिष्ठ नागरिक महासमिति, राजस्थान, जोधपुर 
की ओर से महात्मा गांधी एवं लाल बहादुर शास्त्री 
जयंती तथा अंतरराष्ट्रीय वरिष्ठ नागरिक दिवस के 
उपलक्ष्य में रविवार को सरदारपुरा स्थित सामुदायिक 
भवन में समारोह आयोजित किया गया। कार्यक्रम सायं 
5 बजे शुरू हुआ। समारोह के मुख्य अतिथि राखी 
जोझावर के पूर्व प्रधान चक्रवर्ती सिंह रहे। इस अवसर 
पर समाज के अति वरिष्ठ नागरिकों को स्मृति-चिह्न 
भेंट कर सम्मानित किया गया। कार्यक्रम में मनीष लांबा 
की संगीत संध्या विशेष आकर्षण रही। वहीं विभिन्न 
वक्ताओं ने महात्मा गांधी एवं लाल बहादुर शास्त्री के 
जीवन, आदर्शों और राष्ट्र के प्रति उनके योगदान पर 
विचार व्यक्त किए तथा उनके आदर्शों को जीवन में 
अपनाने का आह्वान किया।

समारोह में वरिष्ठ नागरिकों की सामाजिक भूमिका 
और उनके अनुभवों के महत्व पर भी चर्चा हुई। वक्ताओं 
ने कहा कि वरिष्ठ नागरिक समाज के लिए अनुभव और 
मार्गदर्शन का महत्वपूर्ण स्रोत हैं तथा नई पीढ़ी को उनके 
जीवन मूल्यों से प्रेरणा लेनी चाहिए। कार्यक्रम का मंच 
संचालन महासमिति के महासचिव दौलत सिंह कुम्भट 
तथा पठान खान मेहर ने किया। अंत में महासमिति 
के अध्यक्ष स. चरणजीत सिंह छाबड़ा ने अतिथियों, 
सम्मानित वरिष्ठ नागरिकों एवं उपस्थित सभी लोगों का 
आभार व्यक्त किया।

जूम न्यूज }फलौदी

राज्य निर्वाचन आयोग 
द्वारा  पंचायतीराज संस्थाओं के 
आम चुनाव-2026 की घोषणा के 
साथ ही जिले के संबंधित निर्वाचन 
क्षेत्रों में आदर्श आचार संहिता प्रभावी 
हो गई है। इसी क्रम में सोमवार को 
जिला निर्वाचन अधिकारी अंकित 
कुमार सिंह की अध्यक्षता में जिला 
कलेक्ट्रेट सभागार में राजनीतिक 
दलों के प्रतिनिधियों की बैठक 
आयोजित हुई। 

बैठक में जिला निर्वाचन 
अधिकारी ने चुनाव प्रक्रिया, 
निर्वाचन गतिविधियों और आदर्श 
आचार संहिता के प्रमुख प्रावधानों 
की जानकारी देते हुए राजनीतिक 
दलों एवं संभावित अभ्यर्थियों से 
नियमों की पूर्ण पालना सुनिश्चित 

करने की अपील की। उप जिला 
निर्वाचन अधिकारी प्रियंका 
तलानिया ने चुनाव प्रचार सामग्री 
मुद्रण के संबंध में निर्देश देते 
हुए कहा कि प्रत्येक मुद्रित प्रचार 
सामग्री पर मुद्रक एवं प्रकाशक 
का नाम-पता,प्रसार संख्या 
तथा निर्धारित विवरण अंकित 
करना अनिवार्य होगा। साथ ही 
सार्वजनिक संपत्ति विरूपण 
संबंधी नियमों की भी सख्ती से 
पालना करनी होगी। उन्होंने बताया 
कि नामांकन के दौरान उम्मीदवार 
को किसी भी तरह की रैली के 
आयोजन की अनुमति नहीं होगी। 

जिला परिषद सदस्य के लिए 
अधिकतम तीन, पंचायत समिति 
सदस्य के लिए अधिकतम दो एवं 
सरपंच पद के लिए अधिकतम 
एक गाड़ी लाने की अनुमति 

होगी। निर्वाचन के परिणाम के 
पश्चात् विजय जुलूस निकाले 
जाने पर प्रतिबंध लगाया गया 
है। उन्होंने बताया कि चुनाव 
व्यय की अधिकतम सीमा जिला 
परिषद सदस्य पद के लिए 3 
लाख रुपये तथा पंचायत समिति 
सदस्य पद के लिए 1.50 लाख 
रुपये तथा सरपंच के लिए 1 
लाख रुपए निर्धारित की गई है। 
नामांकन पत्र प्रस्तुत करते समय 
रिटर्निंग अधिकारी / सहायक 
रिटर्निंग अधिकारी के कार्यालय में 
अधिकतम 05 लोग (उम्मीदवार 
सहित) ही अनुमत होंगे। साथ 
ही नामांकन के दौरान उम्मीदवार 
को किसी भी तरह की रैली के 
आयोजन की अनुमति नहीं होगी। 
इस दौरान पीपीटी के माध्यम से 
विस्तृत जानकारी दी गई।

पंचायतीराज संस्थाओं के आम चुनाव-2026 को 
लेकर राजनीतिक दलों के प्रतिनिधियों की बैठक

जूम न्यूज }पीपाड़ शहर

शहर सहित आसपास के ग्रामीण 
क्षेत्रों में शारदीय नवरात्रि महोत्सव 
की शुरुआत रविवार, 11 अक्टूबर 
से होगी। नवरात्रि के दौरान नौ दिनों 
तक मां दुर्गा की आराधना, पूजा-
अर्चना और धार्मिक कार्यक्रमों 
का आयोजन किया जाएगा। वहीं 
20 अक्टूबर को विजयादशमी 
के साथ नवरात्रि पर्व का समापन 
होगा।नवरात्रि को लेकर शहर और 
ग्रामीण क्षेत्रों में तैयारियां जोर-
शोर से चल रही हैं। घर-घर घट 
स्थापना की जाएगी, वहीं शहर के 
विभिन्न माता मंदिरों में विशेष पूजा-
अर्चना, हवन एवं धार्मिक कार्यक्रम 
आयोजित होंगे। मंदिरों को आकर्षक 
रोशनी और फूलों से सजाया जा 
रहा है।

शहर के आशापुरा माता मंदिर, 
नवोड़ा बेरा माताजी मंदिर, पीपलाज 
माता मंदिर, चामुंडा माता मंदिर 
सहित विभिन्न माताजी मंदिरों में घट 
स्थापना के साथ नवरात्रि महोत्सव 
का शुभारंभ होगा। नवरात्रि के 
दौरान मंदिरों में दर्शन-पूजन के 
लिए श्रद्धालुओं की भीड़ उमड़ने 
की संभावना है।नवरात्रि महोत्सव 
के दौरान शहर के कई स्थानों पर 
डांडिया एवं गरबा कार्यक्रम भी 
आयोजित किए जाएंगे। वार्ड नंबर 

12 में डांडिया नवरात्रि महोत्सव 
समिति की ओर से आयोजन की 
तैयारियों को अंतिम रूप दिया जा 
रहा है। इन आयोजनों में स्थानीय 
कलाकारों के साथ बाहरी कलाकार 
भी भजनों और सांस्कृतिक 
प्रस्तुतियों के माध्यम से श्रद्धालुओं 
का मनोरंजन करेंगे।

वहीं खेजड़ला गांव की पहाड़ी 
पर स्थित भेसाद माता मंदिर तथा 
रियां सेठों की गांव की पहाड़ी पर 
स्थित माताजी मंदिर में भी नवरात्रि 
के अवसर पर विशेष पूजा-अर्चना 
और हवन का आयोजन होगा। इन 
धार्मिक स्थलों पर दर्शन के लिए 
आसपास के गांवों के साथ दूर-
दराज क्षेत्रों से भी श्रद्धालुओं के 
पहुंचने की उम्मीद है।पंडित विजय 
व्यास के अनुसार, इस वर्ष नवरात्रि 
पर्व को लेकर श्रद्धालुओं में विशेष 
उत्साह है। उन्होंने बताया कि 
नवरात्रि के दौरान विधि-विधान से 
मां दुर्गा की पूजा-अर्चना एवं घट 
स्थापना की जाएगी।

नवरात्रि महोत्सव 11 अक्टूबर 
से, घर-घर होगी घट स्थापना

निर्वाचन आयोग के निर्देशों की पालना सुनिश्चित करें: आलोक रंजन
8 अक्टूबर को जारी  
होगी लोकसूचना, 

नामांकन एवं मतदान 
संबंधी तैयारियाें के निर्देश

जूम न्यूज }जोधपुर

जोधपुर। पंचायतीराज आम 
चुनाव-2026 के सफल एवं 
सुचारू संचालन के लिए जिला 
निर्वाचन अधिकारी श्री आलोक 
रंजन की अध्यक्षता में सोमवार 
को अटल सेवा केन्द्र सभागार 
में रिटर्निंग एवं सहायक रिटर्निंग 

अधिकारियों तथा विभिन्न निर्वाचन 
प्रकोष्ठों के प्रभारी एवं सहप्रभारियों 
की बैठक आयोजित हुई। बैठक 
में चुनाव की तैयारियों, प्रकोष्ठवार 
कार्यों एवं आगामी गतिविधियों की 
प्रगति की समीक्षा की गई।

जिला निर्वाचन अधिकारी ने 
बताया कि जिले में पंचायतीराज 
आम चुनाव दो चरणों में होंगे। 
प्रथम एवं द्वितीय चरण के लिए 8 
अक्टूबर को लोकसूचना जारी की 
जाएगी। उन्होंने संबंधित रिटर्निंग 
एवं सहायक रिटर्निंग अधिकारियों 
को नामांकन से संबंधित सभी 

आवश्यक तैयारियां समयबद्ध 
रूप से पूर्ण करने के निर्देश दिए। 
उन्होंने मतदान केन्द्रों का सत्यापन 
से संबंधित कार्य भी प्राथमिकता से 
पूर्ण करने को कहा।

आलोक रंजन ने कहा कि सभी 
अधिकारी राज्य निर्वाचन आयोग 
द्वारा जारी दिशा-निर्देशों का गहन 
अध्ययन कर उनकी अक्षरशः 
पालना सुनिश्चित करें। उन्होंने 
आदर्श आचार संहिता के प्रावधानों 
की प्रभावी पालना सुनिश्चित करने 
तथा निर्वाचन संबंधी कार्यों में किसी 
भी स्तर पर लापरवाही नहीं बरतने 

के निर्देश दिए। उन्होंने आयोग को 
भेजी जाने वाली समस्त रिपोर्ट 
निर्धारित समय पर प्रेषित करने 
तथा निर्वाचन संबंधी आंकड़ों को 
नियमित रूप से अपडेट करने के 
लिए संबंधित अधिकारियों को 
निर्देशित किया।
प्रकोष्ठवार कार्यों का 
निष्पादन सुनिश्चित करें
जिला निर्वाचन अधिकारी ने कहा 
कि निर्वाचन कार्यों के सुचारू 
संचालन के लिए गठित विभिन्न 
प्रकोष्ठ अपने दायित्वों के अनुरूप 

कार्य तत्काल प्रारम्भ करें। उन्होंने 
निर्वाचन कार्मिकों के प्रशिक्षण 
कार्यक्रम निर्धारित समय-सारिणी 
के अनुसार आयोजित करने तथा 
नियुक्ति प्रकोष्ठ द्वारा मतदान दलों 
के गठन की कार्यवाही समयबद्ध 
रूप से पूर्ण करने के निर्देश दिए। 
उन्होंने मतदान दलों की रवानगी 
स्थल पर आवश्यक व्यवस्थाएं 
सुनिश्चित करने तथा नियंत्रण कक्ष 
को सतत सक्रिय रखने के निर्देश 
दिए। नियंत्रण कक्ष में प्राप्त निर्वाचन 
संबंधी प्रकरणों एवं जिज्ञासाओं का 
त्वरित निराकरण सुनिश्चित करने 

को कहा। उन्होंने प्रत्येक प्रकोष्ठ 
द्वारा अब तक की गई तैयारियों की 
जानकारी लेते हुए आगामी कार्य 
जिला स्तर पर निर्धारित कैलेंडर के 
अनुसार संपादित करने के निर्देश 
दिए। बैठक में अतिरिक्त जिला 
कलक्टर (प्रथम) एवं उप जिला 
निर्वाचन अधिकारी श्री जवाहर 
चौधरी सहित विभिन्न निर्वाचन 
प्रकोष्ठों के प्रभारी एवं सहप्रभारी 
उपस्थित रहे। रिटर्निंग एवं सहायक 
रिटर्निंग अधिकारियों ने वीडियो 
कॉन्फ्रेंस के माध्यम से बैठक में 
भाग लिया।

पंचायतीराज आम चुनाव-2026 की तैयारियों की जिला निर्वाचन अधिकारी ने की समीक्षा

जूम न्यूज }जोधपुर

पुलिस उपायुक्त मुख्यालय एवं 
यातायात शाहीन ने आदेश जारी कर 
जोधपुर आयुक्तालय क्षेत्र जहां पर 
जिला परिषद, पंचायत समिति एवं 
ग्राम पंचायतों के चुनाव होने है, में 
कानून एवं शान्ति व्यवस्था बनाए 
रखने एवं जानमाल की सुरक्षा किए 
जाने की दृष्टि से भारतीय नागरिक 
सुरक्षा संहिता 2023 की धारा 163 
के तहत निषेधाज्ञा जारी किया है। 

आदेश के तहत जोधपुर पुलिस 
आयुक्तालय के क्षेत्र जहां जिला 
परिषद, पंचायत समिति के सदस्यों 
एवं ग्राम पंचायतों के चुनाव (नगर 
निगम जोधपुर एवं नगरपालिका 
तिंवरी व मथानियां के क्षेत्र को 
छोड़कर) होने है, उस क्षेत्र में कोई 
भी व्यक्ति अस्त्र-शस्त्र, तेज धार 
वाले शस्त्र, लाठी आदि धारण 
कर सार्वजनिक स्थान पर विचरण 
नहीं करेगा, ना ही ऐसे अस्त्र-
शस्त्र, तेज धार वाले शस्त्रों का 
किसी प्रकार से प्रदर्शन करेगा। यह 
प्रतिबन्ध शस्त्र अनुज्ञापत्रधारियों के 

लिए नवीनीकरण एवं थाने में जमा 
कराने के लिए विचरण करने वाले 
व्यक्तियों पर लागू नहीं होगा। सिक्ख 
समुदाय के व्यक्तियों को धार्मिक 
परम्परा के अनुसार, नियमानुसार 
निर्धारित कृपाण रखने की छूट होगी। 
यह प्रतिबन्ध सीमा सुरक्षा बल, 
राजस्थान शस्त्र पुलिस, सिविल 
पुलिस, होमगार्ड, सेना एवं उन 
राज्य एवं केन्द्रीय कर्मचारियों पर, 
जो कि कानून एवं शान्ति व्यवस्था 
के सम्बन्ध में अपने पास हथियार 
रखने को अधिकृत किए गए है, 
राष्ट्रीय राईफल एसोसिएशन के वह 
सदस्य जो प्रतियोगिता तैयारी एवं 
भाग लेने जा रहे है, लाठी का सहारा 
लेने वाले वृद्ध-बीमार व्यक्तियों पर 
लागू नहीं होगा।

आदेश के तहत जोधपुर 
आयुक्तालय क्षेत्र से बाहर का कोई 
भी व्यक्ति जोधपुर आयुक्तालय 
सीमा में उपरोक्त किस्म के हथियारों 
को अपने साथ नहीं लाएगा, ना 
ही सार्वजनिक स्थानों पर इसका 
प्रयोग एवं प्रदर्शन करेगा तथा कोई 
भी व्यक्ति आग्नेयास्त्र, विस्फोटक 

पदार्थ, घातक रासायनिक पदार्थ को 
लेकर नहीं चलेगा और ना ही इसका 
प्रयोग करेगा या प्रयोग करने के लिए 
प्रेरित करेगा। विस्फोटक पदार्थ, 
घातक रासायनिक पदार्थ, घातक 
तरल पदार्थ बंद डिब्बों, कांच की 
बोतलों में लेकर नहीं चलेंगे व ना ही 
इसका प्रयोग करेंगे।

आदेश के तहत कोई भी व्यक्ति 
निर्वाचन अधिकारी की स्वीकृति के 
बिना किसी भी सार्वजनिक स्थल पर 
राजनैतिक प्रयोजन के लिए जुलूस, 
सभा, धरना, भाषण आदि का 
नहीं करेगा। ना ही संबंधित पुलिस 
उपायुक्त की अनुमति के बिना 
ध्वनि प्रसारण यंत्र का प्रयोग करेगा। 
इसका प्रयोग रात्रि 10.00 बजे 
से प्रातः 06.00 बजे तक पूर्णतः 
प्रबंधित रहेगा। ऐसे आयोजनों में 
कोई इस प्रकार का कृत्य नहीं करेगा 
जिससे यातायात व्यवस्था, जन 
व्यवस्था एवं जनशक्ति विक्षुब्ध हो। 
(यह प्रतिबन्ध शवयात्रा पर लागू 
नहीं होगा। आदेश के तहत कोई भी 
व्यक्ति साम्प्रदायिक सद्भावना को 
क्षुब्ध करने वाले तथा उत्तेजनात्मक 

नारे नहीं लगायेगा, ना ही ऐसा कोई 
भाषण या उद्बोधन देगा, ना ही ऐसे 
किसी पेम्पलेट, पोस्टर या अन्य 
प्रकार की चुनाव सामग्री छापेगा 
या छपवायेगा, वितरण करेगा या 
वितरण करवायेगा और ना ही किसी 
एम्पलीफायर, रेडियो, टेपरिकार्डर, 
लाउडस्पीकर, ऑडियो-वीडियो 
कैसेट या अन्य किसी इलेक्ट्रोनिक 
उपकरणों के माध्यम से इस प्रकार 
का प्रचार प्रसार करेगा अथवा 
करवायेगा व ना ही ऐसे कृत्यों के 
लिए किसी को दुष्प्रेरित करेगा।

आदेश के तहत इन्टरनेट अथवा 
सोशल मीडिया यथा फेसबुक, 
एक्स, इन्स्टाग्राम, व्हाट्सअप, 
यूट्यूब आदि के माध्यम से किसी 
प्रकार का धार्मिक उन्माद, जातिगत 
द्वेष या विघटनकारी दुष्प्रचार 
नहीं करेगा तथा कोई भी व्यक्ति 
किसी के भी समर्थन या विरोध में 
सार्वजनिक एवं राजकीय संपत्तियों 
पर किसी प्रकार का नारा लेखन या 
प्रतीक चित्रण नहीं करेगा और ना 
ही किसी तरह के पोस्टर, होर्डिंग 
आदि लगायेगा, ना ही सार्वजनिक 

एवं राजकीय सम्पत्ति का विरूपण 
करेगा। आदेश के तहत कोई भी 
व्यक्ति किसी भी सार्वजनिक 
स्थान पर मदिरा का सेवन नहीं 
करेगा, ना ही अन्य किसी को 
सेवन करवायेगा, ना ही मदिरा 
सेवन के लिए दुष्प्रेरित करेगा तथा 
अधिकृत विक्रेताओं के अलावा 
कोई भी व्यक्ति निजी उपयोग के 
अलावा अन्य उपभोग के लिए 
सार्वजनिक स्थलों पर मदिरा लेकर 
आवागमन नहीं करेगा, ना ही इस 
के लिए किसी को दुष्प्रेरित करेगा, 
सूखा दिवस पर मदिरा विक्रय 
पूर्णतः प्रतिबंधित रहेगा। साथ ही 
जोधपुर आयुक्तालय की सीमाओं 
में पूर्व लिखित अनुमति के बिना 
कोई भी व्यक्ति ध्वनि प्रसारण यंत्र 
लगे किसी भी प्रकार के वाहन का 
उपयोग नहीं करेगा तथा . मंदिरों, 
मस्जिदों, गिरिजाघरों, गुरूद्वारों या 
पूजा के अन्य स्थान का चुनाव 
प्रचार मंच के रूप में प्रयोग नहीं 
किया जायेगा।

आदेशानुसार मतदाताओं को 
वाहनों से मतदान केन्द्रों तक ले 

जाने और वहां से वापस लाने पर 
पूर्णतः रोक रहेगी तथा कोई भी 
मताधिकार को प्रभावित करने वाले 
नियम विरुद्ध विधि विरूद्ध कृत्य 
नहीं करेगा। आदेश के तहत चुनाव 
आयोग द्वारा जारी आदर्श चुनाव 
आचार संहिता का उल्लघंन नहीं 
करेगा तथा जोधपुर आयुक्तालय 
के सम्पूर्ण क्षेत्र में जिला परिषद, 
पंचायत समिति एवं ग्राम पंचायतों 
के निर्वाचित किसी भी सदस्य/
जिला प्रमुख/उप जिला प्रमुख/
प्रधान/उप प्रधान/पंच/सरपंच द्वारा 
किसी प्रकार का विजय जुलूस नहीं 
निकाला जावे।

पुलिस उपायुक्त मुख्यालय 
एवं यातायात जोधपुर शाहीन 
सी ने बताया कि यह आदेश 5 
अक्टूबर, को तत्काल प्रभाव से 
लागू होकर 29 नवंबर तक प्रभावी 
होगा। इस निषेधाज्ञा की अवहलना 
या उल्लंघन करने वाले व्यक्ति 
या व्यक्तियों पर भारतीय न्याय 
संहिता-2023 की धारा 223 एवं 
अन्य विधिक प्रावधानों के अन्तर्गत 
कार्यवाही की जावेगी।

पंचायतीराज चुनाव: कानून-शांति व्यवस्था के लिए निषेधाज्ञा जारी
केमिस्ट एसोसिएशन के प्रदेशाध्यक्ष 

दिनेश चौधरी का पीपाड़ शहर में स्वागत

जूम न्यूज }पीपाड़ शहर

अखिल भारतीय फार्मासिस्ट एसोसिएशन के राजस्थान प्रदेशाध्यक्ष 
दिनेश चौधरी के मंगलवार को पीपाड़ शहर आगमन पर पीपाड़ 
शहर केमिस्ट एसोसिएशन की ओर से स्वागत किया गया। 
एसोसिएशन अध्यक्ष मगराज पुरोहित के सानिध्य में आयोजित 
कार्यक्रम में दिनश चौधरी का साफा पहनाकर एवं माल्यार्पण 
कर अभिनंदन किया गया।इस दौरान जोधपुर जिला केमिस्ट 
एसोसिएशन के सचिव महेंद्र लुक्का एवं अजीत कड़वासरा का भी 
स्वागत किया गया। कार्यक्रम में पीपाड़ शहर केमिस्ट एसोसिएशन 
अध्यक्ष मगराज पुरोहित, कोषाध्यक्ष प्रकाश दवे, सचिव श्रवणराम 
परिहार, सह सचिव ओमप्रकाश मुंडेल, जोधपुर जिला केमिस्ट 
एसोसिएशन के उपाध्यक्ष प्रभाकर टाक, पूर्व अध्यक्ष राजेंद्र प्रसाद 
शर्मा सहित बड़ी संख्या में केमिस्ट एवं फार्मासिस्ट उपस्थित 
रहे।इस अवसर पर केमिस्ट एसोसिएशन अध्यक्ष मगराज पुरोहित 
ने प्रदेशाध्यक्ष दिनेश चौधरी को स्थानीय स्तर पर दवा विक्रेताओं 
के सामने आने वाली विभिन्न समस्याओं से अवगत कराया। उन्होंने 
दवा विक्रेताओं के हित में प्रदेश स्तर पर आवश्यक कदम उठाने 
की मांग की। कार्यक्रम में सत्यनारायण टाक, रामनिवास चौधरी, 
रामदेव चौधरी, मुकेश टाक, प्रेमसिंह कच्छावाह, अशोक वैष्णव, 
अशोक कच्छावाह, हंसराज कच्छावाह, भाई खान सिंधी, वीरेंद्र 
राठौड़, भानुप्रकाश चौधरी, मोहम्मद रफीक, महेंद्रसिंह टाक, 
मोहम्मद सईद, सवाईलाल पुरोहित, योगेश्वर पुरोहित, सादिक खान 
सिंधी सहित पीपाड़ शहर के केमिस्ट एवं फार्मासिस्ट मौजूद रहे।

भेरू नगर को मूल ग्राम पंचायत खारिया 
मीठापुर में सम्मिलित करने की मांग 

जूम न्यूज }बिलाड़ा

कस्बे के निकट राजस्व गांव भेरू नगर निवासी गुर्जर समाज 
के लोगो ने सोमवार को जिला निर्वाचित अधिकारी एवं जिला 

मजिस्ट्रेट जोधपुर को ज्ञापन 
देकर ग्राम पंचायत खारिया 
मीठापुर में सम्मिलित करने 
की मांग का ज्ञापन दिया उन्होंने 
बताया कि अगर ग्राम पंचायत 
खारिया मीठापुर में सम्मिलित 
नहीं किया गया तो सभी चुनाव 
का बहिष्कार करेंगे ज्ञापन में 
बताया गया कि जिस ग्राम 

पंचायत महाराजा नगर में उनको डाला गया हैं वह  12 से 14 
किलोमीटर दूर है जिससे मूलभूत सुविधाओं का अभाव रहेगा इस 
अवसर पर समाज के  कई गणमानिय लोग मौजूद रहे।

निः शुल्क होम्योपैथिक चिकित्सा  
शिविर आयोजित 

जूम न्यूज }जोधपुर

जोधपुर युवराज शिवराज सिंह के तिथिनुसार अवतरण दिवस के 
उपलक्ष्य में आज प्रताप नगर क्षेत्र में निः शुल्क होम्योपैथिक चिकित्सा 
शिविर लगाया गया जिसमें 79 रोगियों की जांच कर उपचार किया गया 
और दवाईयां वितरित की गई यह शिविर एच एच महाराजा गज सिंह 
मेडिकल विंग, युवराज शिवराज सिंह न्यूरो रिहेब सेंटर राजदादीजी 
श्रीमती बदन कंवर मेडिकल ट्रस्ट और मदर वर्ल्ड फ़ाउण्डेशन ट्रस्ट 
के संयुक्त तत्वावधान में आयोजित किया गया । संस्था सचिव सचिव 
कला गुर्जर ने बताया की चिकित्सा शिविर डॉ धीरेन्द्र नारद के निर्देशन 
में आयोजित किया गया इस शिविर में वृद्धजनों को नेत्र चिकित्सक 
द्वारा कंप्यूटर जांच के बाद 145  लोगों को नजर के चश्में भी भेंट 
किए गए।

ब्रीफ न्यूज

राज्य स्तरीय कुश्ती 
प्रतियोगिता में हिमांशु ने 
जीता सिल्वर मेडल

जूम न्यूज }बिलाड़ा

सेहवाज के होनहार खिलाड़ी 
हिमांशु रूल ने राज्य स्तरीय कुश्ती 
प्रतियोगिता में शानदार प्रदर्शन 
करते हुए 68 किलोग्राम भार वर्ग 
(छात्र वर्ग) 
में सिल्वर 
मेडल हासिल 
किया। उनकी 
इस उपलब्धि 
से सेहवाज 
गांव सहित 
क्षेत्र में खुशी 
का माहौल है। हिमांशु ने प्रतियोगिता 
के कड़े मुकाबलों में दमदार खेल 
का प्रदर्शन करते हुए अपनी प्रतिभा, 
आत्मविश्वास और कुश्ती कौशल 
का परिचय दिया। राज्य स्तर पर 
दूसरा स्थान हासिल कर उन्होंने 
अपने जिले, क्षेत्र और विद्यालय का 
नाम रोशन किया।

हिमांशु की सफलता पर ग्रामीणों 
और खेलप्रेमियों ने खुशी जताते 
हुए उन्हें बधाई दी। क्षेत्रवासियों 
का कहना है कि ग्रामीण परिवेश 
से निकलकर राज्य स्तर पर बेहतर 
प्रदर्शन करना युवाओं के लिए 
प्रेरणादायक है। हिमांशु की सफलता 
का श्रेय विद्यालय के प्रशिक्षक 
मुकेश त्रिवेदी के मार्गदर्शन और 
प्रधानाचार्य चैला राम वारेश के 
प्रोत्साहन को भी दिया जा रहा है। 

चुनाव बहिष्कार  
की घोषणा, जिला 
निर्वाचन अधिकारी 

एवं जिला मजिस्ट्रेट व 
उपखंड अधिकारी को 

सौंपा ज्ञापन

जयकारों से गूंजेगा स्वर्णकार समाज 
माताजी मंदिर, दुर्गा पूजा महोत्सव 11 से

जूम न्यूज }सरदारशहर

गिणाणी बास स्थित माताजी मंदिर में श्री मैढ़ क्षत्रिय स्वर्णकार 
समाज संस्थान के तत्वावधान में मेढ़ क्षेत्रीय स्वर्णकार युवा 
मंडल द्वारा 26वां दुर्गा पूजा महोत्सव 11 से 20 अक्टूबर 
तक श्रद्धा और उत्साह के साथ मनाया जाएगा। महोत्सव की 
शुरुआत 11 अक्टूबर को दोपहर 3:15 बजे 501 फीट चुनरी 
यात्रा से होगी। यात्रा सत्यनारायण लावट के घर से रवाना होकर 
माताजी मंदिर पहुंचेगी। इसी दिन से नवपारायण का आयोजन 
भी होगा। महोत्सव के दौरान 12 अक्टूबर को ब्रह्माणी माता 
मंगल पाठ, 13 अक्टूबर को डांडिया उत्सव, 15 अक्टूबर को 
वेशभूषा प्रतियोगिता व ताली कीर्तन तथा 16 अक्टूबर को समाज 
की प्रतिभाओं का सम्मान समारोह होगा। 18 अक्टूबर को रात 
9:15 बजे विशाल जागरण आयोजित किया जाएगा। महोत्सव 
का समापन 20 अक्टूबर को भव्य शोभायात्रा के साथ होगा। 
आयोजन को लेकर समाजबंधुओं में उत्साह है और तैयारियां 
अंतिम चरण में हैं। इस दौरान अध्यक्ष रतनलाल डांवर, उपाध्यक्ष 
धर्मचंद जोडा, युवा मंडल अध्यक्ष शेखर ढल्ला सहित समाज के 
पदाधिकारी एवं सदस्य मौजूद रहे।

राजस्थान बोर्ड में बड़ा बदलाव: 10वीं  
की बोर्ड परीक्षा अब साल में दो बार

जूम न्यूज }बीकानेर

राजस्थान माध्यमिक शिक्षा बोर्ड ने राष्ट्रीय शिक्षा नीति-2020 
के तहत शैक्षणिक सत्र 2026-27 से 10वीं और प्रवेशिका 
की बोर्ड परीक्षा साल में दो बार कराने का निर्णय लिया है। 
पहली परीक्षा फरवरी-मार्च में मुख्य परीक्षा और दूसरी मई में  
सुधारात्मक परीक्षा होगी। मुख्य परीक्षा में उत्तीर्ण विद्यार्थी अधिकतम 
तीन विषयों में अंक सुधार के लिए दूसरी परीक्षा दे सकेंगे। दोनों 
परीक्षाओं में विषयवार मिले उच्चतम अंक अंतिम परिणाम में 
शामिल होंगे। दूसरी परीक्षा नहीं देने वाले विद्यार्थियों का प्रमाणपत्र 
मुख्य परीक्षा के अंकों के आधार पर जारी होगा। नई व्यवस्था में 
पूरक परीक्षा समाप्त कर दी गई है। अधिकतम दो विषयों में 33 
प्रतिशत से कम अंक पाने वाले या एक विषय में अनुत्तीर्ण और 
एक में अनुपस्थित विद्यार्थियों को ‘Essential Improvement 
(EI)’ के तहत सुधारात्मक परीक्षा का अवसर मिलेगा। तीन या 
अधिक विषयों में अनुत्तीर्ण या अनुपस्थित विद्यार्थियों का परिणाम 
‘Essential Repeat (ER)’ रहेगा और उन्हें अगले सत्र में 
सभी विषयों की परीक्षा देनी होगी। बोर्ड के अनुसार दोनों परीक्षाओं 
का पाठ्यक्रम और परीक्षा योजना समान रहेगी। आंतरिक मूल्यांकन 
एक बार होगा तथा मुख्य परीक्षा का प्रदर्शन ‘राज ई-वॉल्ट’ पर 
उपलब्ध कराया जाएगा। इसके आधार पर कक्षा 11 में अस्थायी 
प्रवेश दिया जा सकेगा।

ब्रीफ न्यूज

अर्जुनसिंह बोचावत का बढ़ता राजनीतिक कद: प्रदेश महासचिव निर्वाचित
जूम न्यूज }बिलाड़ा

बिलाड़ा नगर पालिका के पार्षद अर्जुनसिंह 
बोचावत का राजनीतिक सफर अब 
स्थानीय राजनीति से निकलकर प्रांतीय 
स्तर तक पहुंच गया है। हाल ही राजस्थान 
में संम्पन हुवे युवा कांग्रेस चुनाव राजस्थान 
के प्रदेश महासचिव पद पर निर्वाचित होने 
के बाद संगठन में उनकी भूमिका और 
जिम्मेदारी बढ़ी है। अर्जुनसिंह बोचावत ने 
छात्र राजनीति से अपने सार्वजनिक जीवन 
की शुरुआत करते हुए विभिन्न संगठनात्मक 
जिम्मेदारियों का निर्वहन किया और धीरे-
धीरे बिलाड़ा विधानसभा से लेकर प्रदेश 
स्तर तक अपनी सक्रियता दर्ज कराई।

अर्जुनसिंह बोचावत के राजनीतिक 
सफर की शुरुआत एनएसयूआई से हुई। 
छात्र संगठन से जुड़े रहते हुए उन्होंने 
युवाओं और विद्यार्थियों से जुड़े मुद्दों 
को लेकर सक्रिय भूमिका निभाई। वर्ष 
2019 की एनएसयूआई की बिलाड़ा 
विधानसभा के संगठनात्मक विस्तार के 
दौरान अर्जुनसिंह बोचावत का नाम ब्लॉक 
अध्यक्ष के रूप में दर्ज है। इस के साथ ही 
युवा कांग्रेस में उनकी सक्रियता बढ़ी। वे 
युवा कांग्रेस बिलाड़ा विधानसभा अध्यक्ष 
की जिम्मेदारी तक पहुंचे। राजस्थान युवा 
कांग्रेस के 2023 के चुनाव में भी बिलाड़ा 
विधानसभा अध्यक्ष के रूप में अर्जुन सिंह 
बोचावत निर्वाचित हुए।

बिलाड़ा की राजनीति से राजस्थान के संगठन तक
प्रदेश महासचिव निर्वाचित होना अर्जुनसिंह 
बोचावत के राजनीतिक सफर में एक नया पड़ाव 
माना जा रहा है। इससे पहले वे एनएसयूआई 
में सक्रिय रहे, युवा कांग्रेस बिलाड़ा विधानसभा 
अध्यक्ष की जिम्मेदारी संभाली, नगर पालिका 
की राजनीति में पार्षद एवं नेता प्रतिपक्ष के रूप 
में भूमिका निभाई और अब प्रदेश संगठन में 
जिम्मेदारी तक पहुंचे हैं। अर्जुनसिंह बोचावत का 
कहना है कि संगठन द्वारा दी गई प्रत्येक जिम्मेदारी 
उनके लिए सेवा का माध्यम रही है। प्रदेश 
महासचिव के रूप में उनकी प्राथमिकता युवाओं 
की आवाज को संगठन के मंच तक पहुंचाना, युवा 
कार्यकर्ताओं को मजबूत करना और राजस्थान 

के विभिन्न क्षेत्रों में संगठनात्मक गतिविधियों को 
आगे बढ़ाना होगी। बिलाड़ा की स्थानीय राजनीति 
से शुरू हुआ यह सफर अब राजस्थान युवा 
कांग्रेस के प्रदेश संगठन तक पहुंच चुका है। आने 
वाले समय में प्रदेश महासचिव के रूप में उनकी 
नई भूमिका संगठन और युवा राजनीति में उनके 
लिए एक नई जिम्मेदारी का अध्याय होगी। प्रदेश 
महासचिव बनने पर जिलाध्यक्ष गीता बरवड़,पूर्व 
विधायक हीराराम मेघवाल, कांग्रेस नेता परसराम 
बिश्नोई, विधानसभा प्रत्याशी मोहनलालकटारिया, 
उप जिला प्रमुख विक्रमसिंह बिश्नोई,ब्लॉक 
अध्यक्ष मोहम्मद हुसैन , शिवप्रकाश चौधरी, 
सहित कार्यकर्ताओं ने बधाई शुभकामनाएं दी।

स्थानीय मुद्दों से प्रदेश संगठन तक
अर्जुनसिंह बोचावत की राजनीतिक गतिविधियों 
का एक महत्वपूर्ण पहलू स्थानीय समस्याओं को 
संगठनात्मक मुद्दों से जोड़ना रहा है। बिलाड़ा में पानी, 
सड़क, सफाई, अस्पताल, परिवहन और नगर पालिका 
से जुड़े विभिन्न जनमुद्दों पर उनकी सक्रियता देखने 
को मिली है। युवा कांग्रेस के कार्यक्रमों में भी उन्होंने 
विधानसभा क्षेत्र के युवाओं को संगठन से जोड़ने और 
विभिन्न अभियानों में भागीदारी बढ़ाने पर जोर दिया। 
राजनीतिक यात्रा में छात्र राजनीति, युवा कांग्रेस संगठन 
और नगर पालिका की राजनीति—तीनों स्तरों का 
अनुभव दिखाई देता है। इसी क्रम में अब युवा कांग्रेस 
राजस्थान के प्रदेश महासचिव के रूप में उन्हें प्रदेश 
स्तर पर संगठनात्मक जिम्मेदारी मिली है।

पालिका में नेता प्रतिपक्ष रह चुके
नगर पालिका की राजनीति में उन्होंने नेता 

प्रतिपक्ष सहित 
विभिन्न जिम्मेदारियों 
में सक्रिय भूमिका 
निभाई। स्थानीय स्तर 
पर जनसमस्याओं 
को उठाने, नगर की 
व्यवस्थाओं और 
नागरिक सुविधाओं 
से जुड़े मुद्दों को 

लेकर आवाज बुलंद करने के कारण उनकी 
राजनीतिक सक्रियता लगातार चर्चा में रही है।

जूम न्यूज }बिलाड़ा

जीजी माता पॉल मन्दिर प्रांगण 
में नव निर्वाचित पालिकाध्यक्ष 
एवं सभी पार्षदो के नागरिक 
अभिनन्दन समारोह को संबोधित 
करते हुए पालिका अध्यक्ष महेंद्र 
पालावत ने कहा कि चुनाव संपन्न 
होने ओर नया बोर्ड बनने के साथ 
ही अब हम सभी पक्ष- विपक्ष 
सकारात्मक सोच के साथ कस्बे 
के विकास के लिए बुनियादी 
कार्य करेंगे। अब प्राथमिकता 
उन कार्यों को देंगे जिससे बाण 
गंगा, कल्पवृक्ष, आईमाता मन्दिर, 
हर्षादेवल,राजोलाव तालाब का 
सौंदर्य बढ़े।

स्वच्छता अभियान के अलावा 
शिविर लाइन के कारण टूटी हुई 
सभी सड़को का गुणवत्ता के साथ 
पुनर्निर्माण हो, पेयजल की सुचारू 
रूप से प्रत्येक वार्ड में आपूर्ति 
हो, वार्ड के अंतिम छोर तक रोड 
लाइट का विस्तार हो,बाणगंगा 

तीर्थ की संुदरता बढ़े, यात्रियों 
को सभी सुविधाए प्राप्त हो।कुंडों 
की समय समय पर साफ सफाई 
होती रहे तथा खारियामिठापुर 

से बिलाड़ा तक के सड़क मार्ग 
का दुरुस्तीकरण हो इसके लिए 
विधायक अर्जुनलाल गर्ग का 
सहयोग मिलेगा।

माताजी मन्दिर ट्रस्ट अध्यक्ष  
रूपाराम चांदावत, माधोसिंह 
राठौड़, सुजानसिह हाम्बड़,एवं 
नेमाराम राठौड़ ने पालिकाध्यक्ष, 

उपाध्यक्ष, एवं सभी पक्ष विपक्ष के 
पार्षदो को पचरंगे साफे बंधवाए, 
महिला पार्षदो को चुनरिया ओढाई 
गई, स्मृति चिन्ह भेंट किये।इस 

अवसर पर राजस्थान सीरवी 
महासभा के अध्यक्ष धन्नाराम 
लालावत, नगर मण्डल अध्यक्ष 
माधोसिंह, सिक्षाविद्द दलपतसिंह 
हाम्बड़,ने भी अपने विचार व्यक्त 
कर कहा कि सभी पार्षदो का एक 
ही लक्ष्य होना चाहिए और वो हो 
कस्बे के विकास और धार्मिक 
नगरी जैसा स्वरूप।ढाई घंटे तक 
चले मान सम्मान के कार्यक्रम का 
संचालन जिला मंत्री तरुण मुलेवा 
ने किया। आयोजन के दौरान पार्षदों 
के अलावा कस्बे के भामाशाहों 
एवं समाजसेवी कार्यक्रमों का भी 
नागरिक अभिनदन किया गया।

पक्ष-विपक्ष अब सकारत्मक सोच के साथ कस्बे के विकास में जुटेगा: पालावत
बाण गंगा, कल्पवृक्ष, आईमाता मन्दिर, हर्षादेवल, राजोलाव तालाब का सौंदर्यकरण कराएंगे, ताकि धार्मिक नगरी का स्वरूप बना रहे

पंचायत चुनाव: तबादला-
पदस्थापन आदेश 7 अक्टूबर 
तक लागू करने के निर्देश

जूम न्यूज }बीकानेर

राजस्थान में पंचायतीराज संस्थाओं के आम चुनाव की 
घोषणा के बाद राज्य निर्वाचन आयोग ने स्थानान्तरण एवं 
पदस्थापन से जुड़े आदेशों को लेकर महत्वपूर्ण निर्देश जारी 
किए हैं। आयोग ने स्पष्ट किया है कि चुनाव की घोषणा से 
पूर्व स्थानान्तरण/पदस्थापन के लिए जारी किए गए आदेशों की 
पालना 7 अक्टूबर 2026 तक अनिवार्य रूप से सुनिश्चित 
की जाए। राज्य निर्वाचन आयोग द्वारा 3 अक्टूबर 2026 को 
पंचायतीराज संस्थाओं के आम चुनाव की घोषणा की गई थी। 
चुनाव कार्यक्रम की घोषणा के साथ ही संबंधित निर्वाचन क्षेत्रों 
में आदर्श आचार संहिता प्रभावी हो गई है। मुख्य निर्वाचन 
अधिकारी एवं सचिव राजेश वर्मा द्वारा जारी आदेश में 
कहा गया है कि चुनाव की घोषणा से पूर्व स्थानान्तरण एवं 
पदस्थापन के लिए जारी आदेशों का निर्धारित समय सीमा में 
क्रियान्वयन किया जाना सुनिश्चित किया जाए।
{प्रक्रियाधीन भर्तियों में पदस्थापन को छूट: 
आयोग ने प्रक्रियाधीन भर्तियों के संबंध में भी महत्वपूर्ण  
शिथिलन दिया है। आदेश के अनुसार, प्रक्रियाधीन 
भर्तियों में रिक्त पदों पर पदस्थापन किए जाने के संबंध में 
शिथिलन प्रदान किया गया है। आयोग ने संबंधित विभागों 
एवं अधिकारियों को आदेशानुसार आवश्यक कार्रवाई 
सुनिश्चित करने के निर्देश दिए हैं।

जूम न्यूज }माउंट आबू

सिरोही पुलिस ने बड़ी कार्रवाई को 
अंजाम देते हुए अवैध रूप से चंडीगढ़ 
निर्मित अंग्रेजी शराब 90 कार्टन में 
भरकर एक कंटेनर के माध्यम से गुजरात 
सप्लाई की लिए जा रही थी । उस कंटेनर 
व उसमें प्लास्टिक के कट्टो की आड़ में 
छुपा कर के रखी गयी शराब को पकड़ने 
में सफलता प्राप्त की है ।

सिरोही पुलिस को इस कंटेनर में 
संदिग्ध परिस्थितियों प्रतीत होने पर 
इसकी तलाशी ली गई तो इस कंटेनर 
में अपशिष्ट यानी कचरा भरा हुआ 
पाया गया  । पुलिस को इस तरह की 
गतिविधियों पर शक हुआ तो ट्रक 
चालक की गतिविधि संदिग्ध प्रतीत हुई 
इसके बाद पुलिस ने प्लास्टिक व अन्य 
कट्टो को सघन रूप में जांच की तो 
इसमें अवैध रूप से चंडीगढ़ से निर्मित 

90 कार्टन शराब के भरे हुए मिले 
।  जिसके आधार पर पुलिस ने एक 
मुलाजिम को गिरफ्तार किया है जिसने 
भारी मात्रा में शराब को राजस्थान के 
ब्यावर से भरकर के चोटिला ( गुजरात 
) में ले जाकर छोड़ने की बात कबूल 
की है पुलिस उप अधीक्षक जितेंद्र 
सिंह राठौड़ ने समस्त जानकारी देते 
हुए बताया कि प्रारंभिक तौर पर यह 
कंटेनर एक कचरे के रूप में भरा हुआ 

पाया गया ।  जिसके आधार पर पुलिस 
का शक इस पर अधिक हो गया और 
इसकी जांच रोक कर सघन तरीके 
से की गई तो इसके पीछे 90 कार्टन 
चंडीगढ़ निर्मित अँग्रेजी शराब छुपाकर 
रखी पायी गयी।  इसी आधार पर पुलिस 
ने मनोज पुत्र लायक सिंह जाति राजपूत 
आयु 42 साल निवासी रानीपुर पुलिस 
थाना चित्र द्वारा जिला आगरा उत्तर 
प्रदेश को गिरफ्तार किया है।

50 लाख कीमत की अंग्रेजी शराब से भरा कंटेनर जब्त
प्लास्टिक के कचरे की आड़ में छुपा कर राजस्थान से गुजरात तस्करी, एक गिरफ्तार

जूम न्यूज }जयपुर

राजस्थान में बीट पुलिसिंग को 
और अधिक प्रभावी, जवाबदेह, 
जनोन्मुखी एवं तकनीक आधारित 
बनाने के उद्देश्य से राजस्थान पुलिस 
और ब्यूरो ऑफ पुलिस रिसर्च एंड 
डेवलपमेंट (BPR&D), गृह 
मंत्रालय, भारत सरकार के मध्य 
सोमवार को पुलिस मुख्यालय, 
जयपुर में महत्वपूर्ण एमओयू पर 
हस्ताक्षर किए गए। यह एमओयू 
डीजीपी/आईजीपी कांफ्रेंस 2025 
की सिफारिशों के अनुरूप बीट स्तर 
की पुलिसिंग को सुदृढ़ करने के लिए 
तैयार एक वर्षीय एक्शन प्लान के 
क्रियान्वयन की दिशा में महत्वपूर्ण 
पहल है।

पुलिस मुख्यालय के कॉन्फ्रेंस 
हॉल में आयोजित कार्यक्रम में 
राजस्थान पुलिस के महानिदेशक 
राजीव कुमार शर्मा और BPR&D 
के महानिदेशक आलोक मित्तल की 
मौजूदगी में राजस्थान पुलिस की 
ओर से उप महानिरीक्षक (अपराध) 
श्री दीपक भार्गव और ब्यूरो ऑफ 
पुलिस रिसर्च एंड डेवलपमेंट 
की ओर से उप महानिरीक्षक, 
नेशनल पुलिस मिशन, BPR&D, 
डॉ.किरण कंग सिद्धू ने एमओयू पर 
हस्ताक्षर किए। 

एमओयू पर हस्ताक्षर के पश्चात 

बीपीएंडआरडी के महानिदेशक 
आलोक मित्तल ने अपने संबोधन में 
कहा कि पुलिसिंग में बीट ही बेसिक 
है। बीट पुलिसिंग की महत्ता को 
अनुभूत करते हुए डीजीपी/आईजीपी 
कांफ्रेंस 2025 की सिफारिशों में 
एक वर्षीय एक्शन प्लान तैयार करने 
के माननीय केन्द्रीय गृह मंत्री अमित 
शाह के निर्देशों की अनुपालना में 
गोवा के बाद राजस्थान पुलिस का 
यह दूसरा एमओयू है। उन्होंने कहा 
कि एमओयू के तहत बीपीएंडआरडी 
द्वारा राजस्थान पुलिस के साथ 
मिलकर बीट पुलिसिंग को सुदृढ़ 
करने की दिशा में प्रभावी प्रयास किए 
जाएंगे। इस प्रकार के एमओयू से 
एक दूसरे राज्य की बेस्ट प्रेक्टिसेज 
से सीखने को मिलेगा। उन्होंने 
राजस्थान पुलिस के बीट क्लस्टर 
कांसेप्ट की भी सराहना की।    

इससे पहले महानिदेशक 
पुलिस राजस्थान राजीव कुमार 
शर्मा ने अपने संबोधन में बीट 
पुलिसिंग को पुलिस एवं आमजन 
के बीच सबसे महत्वपूर्ण संपर्क 
बिंदु बताते हुए इसे और अधिक 
प्रभावी एवं परिणामोन्मुख बनाने 
की आवश्यकता पर बल दिया। 
उन्होंने कहा कि बीट पुलिसिंग के 
परंपरागत कार्यों से हटकर अब 
तकनीक के सहयोग से धरातल पर 
बेहतर परिणाम दिखाई देंगे। उन्होंने 

चंडीगढ़ की बीट बुक प्रेक्टिस की 
सराहना की और इसे अपनाने की 
प्रतिबद्धता दिखाई। उन्होंने कहा 
कि यह एमओयू बीट पुलिसिंग 
को अधिक व्यवस्थित, जवाबदेह, 
जनसहभागी, सूचना आधारित एवं 
तकनीक-सक्षम बनाने के साथ-
साथ अपराध की रोकथाम, पुलिस-
जन संवाद और स्थानीय स्तर पर 
पुलिस की प्रभावशीलता बढ़ाने 
में महत्वपूर्ण भूमिका निभाएगा। 
इस दौरान उन्होंने नवीन विधिक 
संहिताओं के प्रभावी क्रियान्वयन 
में राजस्थान के प्रयासों के बारे 
में बताया और इसी प्रकार की 
उपलब्धियों के लिए टीम राजस्थान 
पुलिस को तैयार रहने की बात कही। 

राजस्थान की बीट पुलिसिंग 
पर हुआ प्रस्तुतीकरण
कार्यक्रम की शुरुआत में डीजीपी 
श्री राजीव कुमार शर्मा ने डीजी 
बीपीएंडआरडी श्री आलोक मित्तल 
तथा डीआईजी डॉ.किरण कंग 
सिद्धू का डीआईजी राशि डोगरा ने 
पुष्पगुच्छ भेंट कर स्वागत किया। 
इसके बाद महानिदेशक पुलिस, 
कानून एवं व्यवस्था, श्री संजय 
अग्रवाल ने स्वागत उद्बोधन देते 
हुए राजस्थान पुलिस की बेस्ट 
प्रेक्टिसेज के बारे में जानकारी 
दी। उप महानिरीक्षक पुलिस, 
क्राइम ब्रांच, श्री दीपक भार्गव  ने 
राजस्थान में वर्तमान बीट पुलिसिंग 
व्यवस्था एवं इसकी कार्यप्रणाली 

पर प्रस्तुतीकरण दिया। इसके 
पश्चात उप महानिरीक्षक, नेशनल 
पुलिस मिशन, बीपीएंडआरडी 
की डॉ.किरण कंग सिद्धू ने बीट 
पुलिसिंग को सुदृढ़ करने के लिए 
बीपीएंडआरडी की ओर से तैयार 
कार्ययोजना एवं सहयोग के संबंध 
में प्रस्तुतीकरण दिया। एमओयू के 
तहत कार्ययोजना के प्रथम चरण 
में प्रत्येक रेंज के एक—एक, 
कुल नौ जिलों का चयन करते 
हुए नवीन बीट प्रणाली को लागू 
किया गया है।  इसें तहत सीकर, 
जयपुर उत्तर, धौलपुर, डीडवाना-
कुचामन, कोटा शहर, डूंगरपुर, 
चूरू, जैसलमेर एवं जोधपुर पश्चिम 
को शामिल किया गया है।  प्रथम 
चरण के अनुभवों, उपलब्धियों 

एवं अच्छे नवाचारों के आधार पर 
इसके बाद प्रदेशभर के शेष जिलों 
में नवीन बीट प्रणाली लागू की 
जाएगी।   इस पहल के तहत बीट 
संरचना को जनसंख्या, अपराध की 
स्थिति, भौगोलिक परिस्थितियों तथा 
शहरी-ग्रामीण स्वरूप के आधार 
पर युक्तिसंगत बनाया जाएगा। बीट 
स्तर पर हॉटस्पॉट, संवेदनशील 
स्थानों, महत्वपूर्ण संस्थानों एवं 
अन्य स्थानीय आवश्यकताओं की 
पहचान करते हुए जियो-मैप्ड बीट 
प्रोफाइल तैयार किए जाएंगे।
सामुदायिक सहभागिता 
और सूचना तंत्र मजबूत
बीट पुलिसिंग को जनसहभागिता 
से जोड़ते हुए कम्युनिटी लाइजन 
ग्रुप (CLG), पुलिस मित्र एवं 
अन्य सामुदायिक माध्यमों को 
मजबूत किया जाएगा। नो यूअर 
बीट आफिसर जैसी पहल के 
माध्यम से पुलिस एवं आमजन के 
बीच नियमित संवाद को संस्थागत 
स्वरूप दिया जाएगा। विद्यार्थियों, 
वरिष्ठ नागरिकों तथा कमजोर 
एवं संवेदनशील वर्गों के साथ 
लक्षित संवाद पर भी विशेष जोर 
रहेगा। बीट बुक, विलेज क्राइम 
नोट बुक, डिजिटल बीट प्रोफाइल 
एवं अपराध/हॉटस्पॉट मैपिंग के 
माध्यम से स्थानीय सूचनाओं के 

कानूनसम्मत संग्रह, सत्यापन एवं 
उपयोग की व्यवस्था को मजबूत 
किया जाएगा।
राजकॉप ई-बीट बुक को 
करेंगे और सशक्त
बीट पुलिसिंग में तकनीक के 
प्रभावी उपयोग के लिए राजकॉप 
ई-बीट बुक की क्षमताओं को और 
विकसित किया जाएगा। जीपीएस, 
जियो-टैगिंग, क्यूआर आधारित 
सुविधाएं, डिजिटल दस्तावेजीकरण 
एवं डैशबोर्ड जैसी तकनीकी 
व्यवस्थाओं का आवश्यकता के 
अनुरूप उपयोग किया जाएगा। 
इससे बीट स्तर की गतिविधियों की 
निगरानी, सूचना का अद्यतन एवं 
पर्यवेक्षण अधिक प्रभावी हो सकेगा।
कार्ययोजना के तहत की परफोरमेंस 
इंडीकेटर के आधार पर बीट 
पुलिसिंग की प्रभावशीलता की 
समीक्षा की जाएगी। बीट, पुलिस 
थाना, जिला/कमिश्नरेट एवं 
राज्य स्तर पर संरचित रिपोर्टिंग 
व्यवस्था विकसित की जाएगी 
तथा अच्छे कार्यों एवं नवाचारों 
का दस्तावेजीकरण किया जाएगा। 
बीट अधिकारियों एवं पर्यवेक्षण 
अधिकारियों की क्षमता बढ़ाने के 
लिए प्रारंभिक एवं रिफ्रेशर प्रशिक्षण, 
ट्रेनर्स की ट्रेनिंग तथा कैस्केड ट्रेनिंग 
कार्यक्रम आयोजित किए जाएंगे। 

बीट पुलिसिंग को और प्रभावी बनाने के लिए BP&RD के साथ एमओयू
राजस्थान पुलिस की ऐतिहासिक पहल: हाइटेक होगी बीट पुलिसिंग, नौ जिलों का प्रथम चरण में चयन कर नवीन बीट प्रणाली लागू, शेष जिलों में चरणबद्ध होगा विस्तार

BP&RD देगा विशेषज्ञ मार्गदर्शन, प्रशिक्षण सामग्री एवं क्रियान्वयन का ढांचा; परिचालन जिम्मेदारी राजस्थान पुलिस की राजस्थान पुलिस 
करेगी परिचालन 

क्रियान्वयन
एमओयू के तहत 
बीपीएंडआरडी द्वारा सामान्य 
क्रियान्वयन ढांचा, प्रशिक्षण 
सामग्री, मॉडल प्रारूप, 
समीक्षा उपकरण एवं विशेषज्ञ 
मार्गदर्शन उपलब्ध कराया 
जाएगा। वहीं बीट पुलिसिग 
की मैदानी एवं परिचालन 
व्यवस्था, स्थानीय स्तर पर 
आवश्यक आदेश, मानव 
संसाधन, लॉजिस्टिक्स, 
प्रशिक्षण व्यवस्था, तकनीक 
एवं अन्य परियोजना संबंधी 
आवश्यकताओं की जिम्मेदारी 
राजस्थान पुलिस की रहेगी। 
इस मौके पर महानिदेशक 
पुलिस, कानून एवं व्यवस्था, 
श्री संजय अग्रवाल, 
महानिदेशक पुलिस, यातायात 
श्रीमती मालिनी अग्रवाल सहित 
पुलिस मुख्यालय के समस्त 
वरिष्ठ पुलिस अधिकारी मौजूद 
रहे।  कार्यक्रम के अंत में 
महानिरीक्षक पुलिस (क्राइम) 
श्री शरत कविराज ने धन्यवाद 
ज्ञापित किया। इसके बाद 
बीपीएंडआरडी के अधिकारियों 
को स्मृति चिह्न भेंट किए गए।

